 En este material encontraras ac-
tividades de gran utilidad que te
ayudaran a poner en practica el
conocimiento que tienes sobre la
lectura y la escritura de nuestra
lengua mixteca, a traves de traba-
jar con diferentes tipos de textos.
La finalidad de este material es que
sigas interesandote por aprender
mas sobre la lengua escrita.

Te invitamos a que descubras
todo lo que puedes conocer a
través de este médulo.

Tutu na chée na kaxaa nda’dun yé'o na
kua'a chinu xa'a miiv na k&'an-Un tu'un
ndd’vi kUua, ta nddkaaun sdkua’aln
Xi'in futu Na nani, K&'vi xi'in tida tu’'unyu.
Chi chikaa iniv sdkua'aun ta ku'va sad
sAxinuU primariaun.

Tutu na chée y6'o chindeéa yé'o nd kuvi
ka'viun ta ticaun ta ku’'va kaxadun xi'in
tutu na chée na xe sakud’'aun Na nud.

TA kUU ndi'i mii chinu vali na vaxi nuu
tutu yo'o savd’anae na nddkaninina
xa'aun, na kuniv sdkua’'adn, na xind'un
sdkua’'aln, na xe xiniv xi'in t& kuva
kUnika kutu'vaun.

Tutu na chée yo'o, ku'va so’o nddta'via,
iya uvi xiyoa xi'in uni na séna'a nuuaq,

ta nuva yo'o vaxi kua’'a na kutu'vaun
takuu, nasa ndakuniu in tutu, nasa
kundaa iniu xi'in tutu Na ka'viun, ku'va
ka'vi té€'eln ta nasa ku'va tiaadn inka
tutu xad ta ku'vana sdna’ana nuu xi'in
mii futu yo'o.



ALAAAAAAAANAANAANAALN FVVVVVVVVVVVVVN

Vaxi in Tutu Aa ka’viun xi'in-a, sadtu in
Tutu ha ndakani nae kdua kuni kachi
sava tu'un, xi'in tu'un xad nuu kuvi
tiaaun xi'in ka'viun sava tutu. Tutu ha
ka'vion na kunina xi'in-a yé'o kida nd
ka'viun tu'un na kdtooun.

Y&'o vaxi tu'un ta ku'va kuénto, na
xikuu, tu'un nduvi, xi'in ku'va sdva'aun in
Nna'a xixi, xi'in kua'dkae Nnddatd’'un miina
AUUU xi'in-na inka Nuu.

Nddatundi nd chindeé tutu na chée

yo'o miiv, ta nd kuvi kunu’dn-a xi'in na
ve'eUn ta sad kuvi koo va'a lo’okadn na
yuvi yo'o.

Instituto Na Yukod'yo nuu sakua’'ana
chée xi'in Instituto Na Nuu nduulva, kusii
inina xi'in-Un Na chikaa iniv sdkua’akadn
tAxina fixa'viun ta va'a kuvi niki'vidn
sdkua’aun xi'in mii instituto Na sdkua’'a
na chée yo'o, ta nd kuvi chindeéun miid
xi'in na ve'eun ndi'i kii.



xIYO IN TUTE

Nuuyd, fia
nixiyo, ku'va
lyana xi’in

viko
nuuna




Na yuvi kuaan xi’in na chée:

¢ Ndaki'in xinina, ta ndakunina ya'vina kandixana,
kostumbrena, ku'va iyana na kiuna in Auu Nndd'vi,
xi'in nuuna & xi'in-na inka NUU.

¢ Kundaa inina tu'un & chinu Na vaxi ini in tutu
ku'va, in kuénto, in tutu ha sdna’a ku'va kud'a in
na'a xixi, a in tutu Na kanae yuvi k4'un-a in viko.

¢ Ndakunina nasa ku'va kund’un-na in tutu ku'va in
kuénto, in futu Na sana’a ku'va kud'a in na’a xixi,
din tfutu na kanae yuvi ku'un-a in viko.

¢ Kundaa inina xi'in tu'un vdli na vaxi ini tutu ku'va in
kuénto, in futu Nna sdna’a ku'va kud'a in ha'a xixi,
4 in futu na kanae yuvi kd'un-a in vikd xi'in nad’'na
Na vaxi nula.

¢ Ticana tu'un vali a tutu ku'va in kuénto, in tutu na
sana’a ku'va kud'a in na'a xixi, & in futu Na kdnae
yuvi kU'un-a in viko, ta ndasava’ana tutuna.

¢ Kaxdana sdkua'ana ka'vi té'ena xi'in ka'vi
kuéena in tutu.

¢ Ndani'ina ini mii futu yé'o kua'da chinu na xad
sakua’'ana.

¢ Ndakunina ta kunud'una letra nd’'nu nuu tutu na
tiaana.

¢ Ndakunina ta kund’'una kivi ndi'i na'a na iya na
yUVvi.

¢ Kund'una ta tidana in tutu & in tu’'un lo’o adverbio
na ka'an ndda iya in na'a.



Na sana’a in: Kuénto.

“Tiaa ki'vi xi'in ndiuxi”

(VVVVVVVVVVVVVVVVVVVVVVVVVVVVVVVVVVVVVVVVVVVVVVV‘
Na kdnina
Na yuvi kuadn xi'in na chée:

e Xina kuto'nina nad’'na in kuénto.

 Ndakunina tu'un na vaxi ini in kuénto.

e Ka'vité'ena xi'in ta’an nuu tutu.

* Ndakunina nae kula kinina tiaana.

* Tiaana ta ndasava’ana in kuénto.

e Ndakunina ku'va iya in tutu.

e Ndakunina ku'va kunu'una in futu t& ndatd’un-na xi'in
inkae yuvi.

 Ndaki'in xinina nasa kunu'una letra nd’'nu xi'in letra
vali xi'in tu'un Ndd'vi.




Xiyo in tute. Nuuyé, fia nixiyo, ku’va iyana xi’in viko fiuuna

e
“‘:.::."} Kuto'nia inuu yé’o.

Nixiyo uni fiani
xindee in fiuu nda'vi.

Ka'vi xi'in-na sana‘a yé'o tu’un fa ndakatui’una yé'o
ta ndati’un ta’an xi‘in-na sakua’a xi’in-un.

Yoo kuuna vaxi nuU nad’'na yo'o ta naa chinu kixana.

Ama & ndda nddatd’una kuénto A xini so’onae.

Naa chinu xind'uyd kuénto.




Ka'vi xi’in tida tu’'unyu. Tu’un nda’vi fiuu ninu in

S&’o nixiyo inichiin nuu Nndd'vi. Nixiyo uni nani ta xindeendia
in AfuU Ndd’'vi va’'a. Oko uxi kuiya tiaa chée, tia mad’'nu sava
kUUra oko unij kuiya ta tiaa nuu ndi'i kUura xa'un unj kuiya ta
ra ikdn kudra ki'vi.

Ta nixiyo in ndiuxi sanara ta koo taxi miira na ka'ninari kuxina.
Su in kil ndatul’un t&'an uni sadndia, ta kachindia nd ko'd
kusuyo, ta yoo kUuyod nixadni nduvi lo’oka yo ikan kuuyo kaxi
inii sad ndiuxi —kachindia.



Xiyo in tute. Nuuyo, fia nixiyo, ku’va iyana xi’in viké fiuuna

TA xikuad chikaandia ndiuxi ini vorno ta kua'an-ndia
kusundia.

TA xini miira ki'vi kua'an nanira kusundia ta ndakoora ta xaxi
ndi’ira ndiuxi ndda uvi xa'da vali ndakoora kaxi hanira.

T& nituvi inka kii ndakoondia sd kdchindia sad:

—YVichin nd ndatd’'unyd xaaniyo.

Yu'u xinaka kaxd —kdachira chée.

—YUu'u nixadni, nddachi kua'an-i xi'in in sa’ma kuii inuu satdyu.
Ta ndakuiin tiaa mad’nu sava kachira sad:

—AnN, ta yu'u nixadni, ta xiniyu nddachiun kua’an-un tiin nuu
sa’'may ta ndiki'in nddchii kua’an-i xi'in-un.

Ta ndakatud’una ra ki'vi:
—Ta nae kdua nixadni yo'o tu.

—An, yu'u nixadni ta xe kua’'an ndi'indo kusundd ndakooyu
ta xaxi ndi'i ndiuxi ta ndda uvi xa’'a valiri ndakoo ti'vindo.

Ta sad nixiyo kuénto yo'o, xa'a ra ki'vi xi'in nanira.



Ka'vi xi’in tida tu’'unyu. Tu’un nda’vi fiuu ninu in

Kuto’ni naa’na na nddsé nuu kuénto yé’o ta ndakuiin
na ndakatud’una yé'o.

Naa xa'a ka'an kuénto yo'o tuvidn.

Yoo kUuUa yuvi vaxi nuu kuénto yd'o.

Nasa chikaaun kivi kuénto yo'o.

Xiyo in tute. Nuuyo, fia nixiyo, ku’va iyana xi’in viké fiuuna

Ka'vi kuénto na nani "Tia ki'vi xi'in ndiuxi".
Ta ndi'i ka'yu sata tu’‘un ha ka'an "ha ndaa"
a "fa vatya" ini kuadro ninu.

Na nddkatud’una yé'o Na ndaa Na vatyd

Tiaa kukun nd'a kddra ki'vi
nakdan xaxi ndi'ira ndiuxi.

Ndia nikixi kUu nanira.
Oko uxi kuiyara ki'vi.
INUU nixadni uvi sad nanira ki'vi.

Sava ndiuxi ndakoora ki'vi kaxi
nanira.

Uni sad nani kachi, tiaa nixadni
nduvi va'a kdura kaxi ndi’i

ndiuxi.

Uvi ndaa xa’'da vali ndiuxi
ndakoora ki'vi kaxi nanira.



Ka'vi xi’in tida tu’unyu. Tu’un nda’vi fiuu ninu in

Ka'vi xi'in-na sana’a yé'o ha inuu yo’o.

In kuénto kUu in NnuU kuvi ndatd’unyd xa'd in-a iya a xa'd
in-a k&'anyd na kuu ve'e in-a yuvi, kuvi kuua na sdkuakuyoda
yuvi & nd sana’ayd in chinu inkae yuvi ku'va kooa xi'in Aani
tad'an-e.

Td ka'vi kuéeyo in kuénto ta tUvi xiyoa td ku'va nuu kdxde,
mad’'nu savae xi'in nuu ndi'ia.

Td ku'va kdchia yd'o ta nuu kéxdae kUu nul vaxi: Yoo kuuna
ndaty’'unyd xa'd, ndda xikuu kuénto, ama xikuua na chinu
xikuua sad.

Mad’'nu savae kiU nuu vaxi: Nasa ndd’'oa yuvi ha
nddatiu’unyd xa'd, ndaa in kuachi na kixana xi'in-a xi'in nuu
kdnitd'an-e xi'in inkae yuvi.

NuU ndi'i kuénto vaxi nasa kixa nduvina in kuachi & in tu'un
Nna kd&'an-na t& sandi'ina nddatd’una in kuénto.

NuUna ndd'vi iya kua’d kuénto téa ku'va kuéntona vali,
kuéntona chée, kuénto na nddtu’un xa'd kiti & xa'a in yuku.
Su ta kdu ndi'ia ta iya in tu'un & in chinu sana’ae nulyo &
sakuakuayo ta ku'va sad kutu'vayo ku'va iyana yuvi nuu

ndéeyo.

T& kUU ndi'i mii kuénto yo'o iya nul nddtd’unae. Ta kdu
kuéntona vdli. Tatana d tata xad'nuna ndatd’un-a



Xiyo in tute. Nuuyo, fia nixiyo, ku’va iyana xi’in viké fiuuna

x'in-na ta ndéena yad & td xe kua’an-na kusuna, ta kuénto
na chée kuUua nddaty’'una té x&'an-na tekio & sava ta xa'an-
na kachinuna xi'in inkae yuvi.

Ka'vi xi'in-na sana’a yé'o, ta ndi'i ra ndakuiin ia
ndakatut’una yé'o.

Td ku'vae ka'viun yo'o ndde kuu xiyo in kuénto.

NuU unj sad tutu yé'o, ndde kuu in kuénto.

Nuuyu N& ndixdku Ndika’a xi'in tiin
Nuuyu, nduvi So’o nddtd’'una Nixiyo in ichf in
ndiva'ae, td na'a yatadxa'dinndsi'i ndika'a kue'’e ta
kdna ndikandii t& Nd sakaana se'e nixiyori yuku kini
ku'va kda in A& ini itya ta nixi'ia. va'a kda, su ikdn
lo’o nduvi xi'in in nixiyo tu in-a fiin
korona inuu xinind Nakdn chikaa lo’ova, ta miia
kdae. Ndidxi chi'nand tinlo'oyd'o

ta vichin xakund kutdo chdae
N& si'i nddkoond xikanda ndi'i itya kusikia xi'in ndi'i
na'a, na tiaa ndukunnd se'end.  kuii yaa kiti ta.

ndixina t& ku'va
ndia tiaa tidyu
ndia kua’'an nuu
kuachi.




Ka'vi xi’in tida tu’unyu. Tu’un nda’vi fiuu ninu in

ry o~

Vichin na sadkua’ayé ka'vi té’eyé. Sava’a chiiu vali ha
chikaana nuu yé'o:

e Ka'vité'e kuénto “Tiaa ki'vi xi'in ndiuxi”.

e Sdkua'a kua'dichixi'in-na sadna’a yo'o ku'va ka'vi
té'eln ta kUu ndi'i mii chichi vaxi yo'o. Xina ka'vi
ndi'indd nU'u sakua'ae sa ka'vi mii saaun-a.

e Kaxin in chichilo’'o na kutoo va'akaun ta ka'via nuu
ndi'ina sdkua’'a xi'in-un.

e Kuniva'aso'o ku'va kd'vi inkana sdkua'a xi'in-un ta
NUU Ndi'indd chindeétd’an xi'in t&'andd ta nd kutu'va
va'ando ka'vi té'endo.

TA kA'vi té’eln ndUta’an-Un xina sdkua’aun kua’d ichi t&d nd
iitivion t1a xe ka'viun nuuna sdakua’a xi'in-un.

Kud’an nuu tutu iAa ka'viun ta ka'vi “Ndia mpaa”.
Sakua’ae kua'a ichi ta ka'via inka kii nd ku'un-un
sakua’aun, na sdkua’a yo’o ka'an xi‘in ama ka'viun-a.



Xiyo in tute. Nuuyé, fia nixiyo, ku’va iyana xi’in viké fiuuna

Kuto’ni nad'na fa inuu yé’o ta ndati’un
ta'an xi'in na sakua’a xi'in-un.

il L

Ta na tiaatuun-a.

- ( Saatandaandu’u

\ kutu'vae, tara
Mario na ka’yua
chiva’a kad’yura.

7, Kua’aka kuénto xiniyu

Ka'an ta'a xi'in-na sakua’a xi'in-un xi'in-na sana’a
y6'o xa’a tu’un na inuu ydé’o.

Naa chinu tida ra chée inuu
yo'o tuvidn.

Naa chinu kuvi kunid'ua
chée yo'o kuénto ta xe
ficaena tuviun.

Naa chinu tiaaun kuénto na
Xiniu & ha ndatd’'una xi'in-un
A tu nd ticaun-a.




Ka'vi xi’in tida tu’'unyu. Tu’un nda’vi fiuu ninu in

Tiaa in kuénto na xiniu. Sava’'a ndi’i chinu vali i
chikaana nut yé’o ta na kuvi sava'aun-a.

|V

Xina ndatd’un in kuénto.
Td xe ndi'i fiaa na ndukdn-na nuu yd'o.

Nasa nani kuéntoun, kivia kdu:

Yoo kuua yuvi chikaadn nuua:

Naa xa'd kd'an kuéntoun. Na sédnadin k0u:

Ndaku'un iniU chi in kuénto nduta’an-e, koo in xa'de, koo
mad’'nua, ta in nuu ndi'ia.



Xiyo in tute. Nuuyé, fia nixiyo, ku’va iyana xi’in viko fiuuna

Vichin, tiaa kuéntoun yo'o.

(Kivia)

Na nddtd’'un-a:

Na ndatiaae:

Ka&’vi xi’in tida tu’'unyu. Tu’un nda’vi fiuu ninu in

Kuto'ni:

e N& koo inii kuéntoun.

e Na chikaaln ndi'i na yuvi nuU kuéntoun.

e Tu'un Na kumani chikaaun.

A tu kUniU ndasava’aldn-a & ndasa k&'nu lo’okaln

kuéntoUn ta ndasa va'ae nuu tutu Na tidaun.

Kuto’'ni alfabeto tu’un nda’vi yé'o.

Xiyo in tute. Nuuyo, fia nixiyo, ku’va iyana xi’in viké fiuuna

Kuto’ni va’a tu’un iia nddsé yé'o ta ndatiu’un ta‘an
xi'in-na sakua’a xi'in-un, na chinu iya sava letra ha
nika'yu nduxa va'a.

Tiaa ki’vi xi’in ndiuxi

SO’ 0 nixiyo inichiin nuu Nndd'vi. Nixiyo uni hani ta xindeendia
in NUU Ndd'vi va'a. Oko uxi kuiya fiaa chée, fia mad’'nu sava
kUura oko uni kuiya ta tiaa nul ndi'i kura xa'un uni kuiya ta
ra ikan kudra ki'vi.

Ta nixiyo in ndiuxi sanara ta kod taxi miira nd ka'ninari kuxina.
Su in kil ndatul’un ta'an uni sadndia, ta kachindia nd ko'd
kusuyo, ta yoo kUuyod nixadni nduvi lo’oka yo ikan kulyo kaxi
inii sad ndiuxi —Kachindia.

TA xikuad chikaandia ndiuxi ini vorno ta kua’an-ndia
kusundia.

TA xini miira ki'vi kua'an nanira kusundia ta ndakoora ta xaxi
ndi'ira ndiuxi ndda uvi xa'da vali ndakoora kaxi hanira.

TA nituvi inka kil ndakoondia sd kdchindia sad:
—Vichin nd ndatd’unyd xaaniyo.
Yu'u xinaka kaxd —kdachira chée.

—YU'u nixadni, nddachi kua'an-i xi'in in sa’mad kuii inuu satayu.



Ka&’vi xi’in tida tu’'unyu. Tu’un nda’vi fiuu ninu in

Ta ndakuiin tiaa mad’nu sava kdchira sad:

—AnN, ta yu'u nixadni, ta xiniyu ndachiun kua’an-un tiin nuu
sa’'mau ta ndiki’'in nddachii kua’an-i xi'in-un.

Ta ndakatul’una ra ki'vi:
—Ta nae kuua nixadni yé'o tu.

—An, yu'u nixadni ta xe kua’'an ndi'indo kusundd ndakooyu
ta xaxi ndi'i ndiuxi ta ndda uvi xa'a valiri ndakoo ti'vindo.

Ta sad nixiyo kuénto yo'o, xa'a ra ki'vi xi'in Aanira.

Tiaa ndi'i tu’un Aa nika’'yu nduxa lo’oka ndésé yé’o
nuu chichi ndésé yé'o.




Xiyo in tute. Nuuyé, fia nixiyo, ku’va iyana xi’in viko fiuuna

Ka'vi xi‘in-na sana’a yé’o na inuu yoé’o.

Sadtu xi'in fu'un Ndd'vi, xinU'uyd letra nd’'nu. Nuua sdna’a
y&'o chikaandi sava nuu xind’uyo lefra nd’nu xi'in tu'un Ndd'vi.

Tidayo letra na’nu xi'in:

Kivina yuvi ku'va Juan, Luisa, Manuel, xi'in savakae, ta nuu
ta ku'va, Yukod'yo, Nuu nduuva, San Miyée Ka'nu, Skuiya,
Nuu Kiaa, xi'in savakae.

e Tu'un nuU Na vaxi ta inuu in punto lo'o, ta ndiki'inka fu’un
kua'ankae.

e Letra nuu na inuu ta kdxdayd xi'in in chichi.
e Sadtu kiviin fu'un t& ku'va kuénto na sakua’ayod yo'o ain

tutu na sdkua’'a.

Td ku'vae ka'viun yo'o, ama kuua kachia ta nddta’anyod
tiaayd xi'in letfra nd’'nu.




Ka&’vi xi’in tida tu’'unyu. Tu’un nda’vi fiuu ninu in

Ndakasi in tivi sata tu’un fa taviun nduta’anyé tiaayo
xi'in letra na’'nu.

AUU Na smati, nixiyo in A si'i xinani maria
guadalupe, ta yasin va'a sdva’ana na'a

xixi, nakdn ndi'i Na yuvi kuniand ta kunia
sava'ae na'a td ku'va nd chée ikdn, nakdn
in kit martha xikun-nda nika'an-na xi'in N&
chée maria na tiaand ndi'i kuii mii ha'a na
ni'i ndi'i kuii ha’'a na sava’and xi'in mii futu Na
tiaa xikun-na.

Kuto’'ni ta sakita’an na sava’aun xi'in-a sava’ana
sakua’a xi'in-un.

Sava’a chinu vali na chinduna nuu.

 Ndandukun nuu tutu na ka'viun tu’'un Na nani “Vikd
Santo Patron Auu Sajua Quiahije” ta ka'via.

e Ndakasi in tivi satd ndi'i tu'un na kdxda xi'in letra
nA’'nu.

e Ndatd'un td’an xi'in na sdkua’a xi'in-Un na chinu
ticana tu'un yo'o xi'in letra nd’'nu.

Xiyo in tute. Nuuyé, fia nixiyo, ku’va iyana xi’in viko fiuuna

Kuto’ni & tu va’'a tiaana kivi ndésé yé'o a tu kod ta
ndasa va'ae. Ta ku'vaha xe inuu yé'o.

maria

itun

chdtin

Juan

skuiya

tikuad

AUU xad

margarita

tyd vixi

paula

nde’'é

Nnuu nduuva




Ka'vi xi’in tida tu’'unyu. Tu’un nda’vi fiuu ninu in

Yé6'o sdka’'an-ndi yé’o na tiaaun in kuénto
nuu tutudn xi'in naa’na yé'o.

Ki'in kuénta nasa sadva’aun kuénto yo'o:

e Nasa kunani kuéntoun.

e Nasa kunani na yuvi na chikaadn nuu kuénto yo'o.




Xiyo in tute. Nuuyé, fia nixiyo, ku’va iyana xi’in viko fiuuna

e Nae kuua kunitu sana’auln xi'in kuénto na ticadn yd'o.

e T& sandi'iun ki'in kuénta ndi'iun chinu vali yo'o, tiaa
kuéntoun.

e TA xe ndi'i kuto'ni ta ndasa va'a tu'un Nna tiaadn ki'in
kuénta xiyo in kuénto ta kuu, kivia, yoo xa'd ka'an-g,
ta nuu ndi’ia.

e Kuto'ni atu ticaun Nna kuniu sana’adn.

e Kuto'ni nuU kuéntoun atu tiaaun letra nd’'nu nuu
nduta’an-e ku'un-a.




Na sana’a uvi: Tutu ha sana’a

ku'va kua’a in na’a xixi.
"Tia'a u'va kolo”

rVVVVVVVVVVVVVVVVVVVVVVVVVVVVVVVVVVVVVVVVVVVVVVV‘
Na kdnina
Na yuvi kuadn xi'in na chée:

e Xina ka'vina ndi'i kivi vali na vaxi nuu tutu na sdna’a
ku'va kud'a in na’'a xixi.

e Ndakunina tu'un na vaxi ini in tutu Na sdna’a ku'va
kud'a in na'a xixi, xi'in tu'un Na ka'vina.

e Ka'vité’'ena xi'in ta’an nuu tutu, ta xi'in tachi in na yuvi
Nna ndukutd’un ini xi'in ku'va in-a yuvi ha sad ini.

e Ndakunina nae kuua kuni tutu yo'o kachia xi'in-na ta
nae kuua tiaa miina.

e Ticaana in tutu na sdna’a ku'va kua'a in ha'a xixi xad.

 Ndasava'ana in tutu na sdna’a ku'va kud'a in na'a xixi.

e Ndakunina ku'va iya in tutu na sédna’a ku'va kud'a in
na’'a Xxixi.

e Ndakunina nasa kunu'una tutu yo'o xi'in inkae yuvi.

e Ndaki'in xinina nasa kunud'una kivi ndi'i na'a na iya na
yUvi xi'in fu'un ndd'vi.



Xiyo in tute. Nuuyé, fia nixiyo, ku’va iyana xi’in viko fiuuna

Nae kuua sava’aun,
Nasa sava’aun-a, Naa
fia’a chikaaun xi’in-a.

Ndiayu sindiki tya

vaxi nud tutu inuu fiaa |
| sdva’ayu, chindeétd’an |-
T-ﬂ’ xi’inyu n4 ka'viyéa. :

Ka'vi xi'in-na sana’a yé'o tu’'u ia nddsé ydé'o ta
ndatu’un ta’an xi'in-na sakua’a xi‘in-un, saatu xi‘in-na
sana’a yé'ova.

Nae kuua xindé'eln nuU nad’'na yo'o.




Ka&’vi xi’in tida tu’'unyu. Tu’un nda’vi fiuu ninu in

Naa xa'a nddatd’'una yuvi yo'o tuvidn.

Naa na'a kda’'an-na xa'da tovidn.

@ Ka VI XI |n na sana a yoé'o kivi ta in in tia’ni




Na’'a kee xi'inrg

Sava kilo Chilidncho

Savag kudrto
Inkolo (xe kuvi)
Uvisi'va ndgryi
Sava kilo Xa'an, (

INn Aa’Ay lo’o pan

Tatan kee xi'inra

Ya'd ugijillo

Ka'vi xi’in tida tu’unyu. Tu’un nda’vi fiuu ninu in

Tavayod ndikin ya'd, sdkuachi valiyda. Chinduyd in xiyo ta
ikan sayatanyo ya'a ta xe tavdyo in ko'ndo lo’oa ta xe
va'a taxia nul yooso ta xe va'a sdnuu ndi'iyoa ta chikaayo
tikuii i'ni satde t& nd nduu vitde, ta ndod’oyd ndikoyoda.

Kuvi sayatanyd ndi'i tatan & kuvitu sdkasunvayoa.

Td xe kuu yaa satd klavo, pimienta, nduu nde’é xi'in

pasa ta xe va'ae, kanela td xe vaxi kv ya'a va'a satde
ta tikumi sebolla xi'in &jo kuuri sdkayu lo’oyd, orégano
kUUa tadxiyd nd kayu, lo’ova yatan-e ta sdnuuyda. Ta
ndi'i sayatan ndi'iyd tatdn ta sad s ndikoyda nul yodso &
xi'in molino nda’d, ndilkondda xi'in likuadora chi kodkdna
u'va fia'a sad. Ta ndi'i ndikoyd ndi'i ya'a xi'in tatan, ta
sad s& chinuyo tixa'an ta chikaayd xa'an ta sadkasunyo

Nna ndikoyo, ta xe kaxad siso tia'a sad chikaayo si'va,

ra ta’'viyd panela komi nuu, ta in nuu lo'oa chikaayd

xi'in tia’d, ta kava va’'ayd ndaa nd ndiutya uvi sad ha'a
Na chikaayd xi'inrd. Ta xe vaxi kUu tudn lo’o tia'a sad

sa chikaayo fikuii, ta sakuisoyord in too lo’oka sad sa
sanuuyord. Nani chikaayo yuxdn ya'd kasun-a kaxdayo
kavayo tia'd in sad ndaa nd sanuuyord ta nd kadyura. Té
xe va'ard ta sdnuuyord, ta chikaayd in si'in kolo ini ko’6 ta
sa chikaayo tia’d ta ikdn sandaayod lo’o jojolin satd mii tia’a
ikan, ta kuxi vichin.

Kuto'ni: Kuvi chikaayd ndiayu mii kolo satd mii tia’a u'va atu
sandi'iyord mii kii sad chi kama cha xiiyard xi'in ndiayd.



Xiyo in tute. Nuuyé, fia nixiyo, ku’va iyana xi’in viko fiuuna

Ka'vi xi'in-na sana’a yé'o tu’un ina ndésé yé’o ta
ndatd’un ta’an xi‘in-na sakua’a xi'in-un.

Td ku'va kivi vdli tutu na xe ka'viun yo'o, naa xa'a kd'an
tutu yo'o tdviun.

Ka'an naa tu'un vaxi nuu t& inin tia’ni vali fu'un yo'o
toviun.




Ka&’vi xi’in tida tu’unyu. Tu’un nda’vi fiuu ninu in

Ka’vi tutu fa sana’a ku’va kua’a in na’'a xixi
na nani “Tia'a u’'va kolo”. Ta ndi'i sakita’an
xi'in in raya tu’un nud nduta’an-e ku'un-a.

Kivi na'a xixi na vaxi satd Ya'd udijillo, chilidncho, kol
kuva: o, panila, xa'an, si'va.

Na'a Ag kee xi'in tia'é

.. Jojolin.
u'va kolo kuua: J

Pimienta, klavo, orégano,

Tatdn na kee xi'in tia'a kanela, tikumi sebolla, gjo,
u'va kuu: iin, jojolin, pasa xi'in nduu
nde’'é.

Ta xe i'ni tikuii sad s& e
: . Tia'a u'va kolo.
chikaayo:
Na chikaayd satd tia’d
ta xe chikaayord ini ko'd
kuuva: Kunu kolo.

Xiyo in tute. Nuuyo, fia nixiyo, ku’va iyana xi’in viké fiuuna

Naa xa'd kd'an-e ka'viun.

Ka'vi xi‘in-na sana’a yé’o na inuu ydé’o.

In tutu Na sédna’'a ku'va kud'a in ha'a kdua in tutu ha
Nddtd’'un xi'in-Un ku'va sdva’adn in Na’a xixi. NuU mii tutu
y&'o vaxi kivi na’a na ki'vi xi'in Aa’a xixi sadtu nasa ku'vae
ki'viva.

In futu Na sana’a ku'va kud'a in Na’a, kuua chindeé

inkae yuvi sdva’ae in ha'a xixi na sava’'a inkana, sadtu nd
kanae ta ku'va tava miina xi'in na’a mii na’a xixi yd'oa. Td xe
kua'd va'a nddkani mii tutu yé'o ta va’'aka kana na’a xixi &
inuU kanae xi'in-a sava'a miina xi'in na'a mii na'a xixi yo'o.

Xiyo mii tutu na sdna’a ku'va kud'a in ha'a xixi kuua yo'o:
e Kivi mii ha'a xixi.
* Nasana kuxia & nasae kua'a.

e Na'a hda kee xi'in-a.
e Ku'va kud'ae.

j: 35



Ka&’vi xi’in tida tu’unyu. Tu’un nda’vi fiuu ninu in

Na ndeé va’a kdUa nasa kua’a in fia’a xi'in naa Aa’'a kee
xi'in-a ta ndda ku'vae kee xi'in-a. Ta xe nddati’unyd ku'va
kud'ain na'a xixi tfa nduta’anyo ka'an kaxiyd ta nd kundaa
ini inkae yuvi xi'inyo.

Td xe sava'ayd in na'a xi'in in tutu na sana’a ku'va kud'a in
Na’'a xixi, ta nduta’anyd kasa tod’oyod ta kUu ndi'ia k&'an mii
tutu yé'o td nd kana na’a na sava’ayo ku'va vaxia nud mii
tutu yo&'o. Atu kodni kanae ku'va sad ta kuvi samayd mii tutu
Na xinU'uyo & kuiinyd inkae.

Td xe kuniyd sdva’'ayd kua'd lo’oka na'a nuda vaxi nuu
tutuyo ta kuvi ndakaniniyd na chikaayd inka ku'va sad
na'a td nd kuu kua’d lo’oka na’'a na sava’'ayo, ta ketae
kuxiyo.

In tutu Na sdna’a ku'va kud'a in ha'a xixi kVu in tutu Na kuvi
ndaty’unyd xi'in inkae yuvi ku'va sava’ayd na’'a xi'in ku'va
Xixiyd nuuyo.

Ka'vi xi'in-na sana’a yé'o ta ndi’i ndakuiin ha
ndakatut’una yé'o.

Ndda xi'in yoo kuuna xinU'u in tutu na sadna’a ku'va
kud'ain na’'a xixi.

Xiyo in tute. Nuuyo, fia nixiyo, ku’va iyana xi’in viké fiuuna

Naa chinu in futu ha sdna’a ku'va kud’a in na’a xixi
tavion.

A xe ka'viun in tutu Aa sdna’'a ku'va kud'a in Aa'a xixi.
Ama ka'viun-a.

Chinuau kivi tu’un vali nud kimania, ku’va vaxia nuu
tia’a u’'va kolo nuu tutu ninu.

r-.- T —— - - T - T -

Sava kilo chilidncho.

Sava kudrto ya'd udgjillo.

In kolo (xe kuvii)

Uvi si'va ndd'vi.

Sava kilo xa'an, (ndaae kdni miindo)
In "a'nu lo’o panila (Aa fivi)



Ka&’vi xi’in tida tu’unyu. Tu’un nda’vi fiuu ninu in

Xa'un nduu vdli pimienta.
y Xa'un nduu vdli klavo.
In ko'ndo lo’o orégano (nina yukua)
In nda’'d xe kd'nu lo’o kanela.
In tikumi sebolla.
Uvi gjo.
In volsa lo’o pasa ti u'un peso.
In volsa lo'o nduu nde’é ti u'un peso(almendra)
lin & ku'va kdnindo.
Jojolin nd ndaa satd tia’a.

Kunu'uyo in kisi xi'in in fixa'an, ndata’anyd nu'u, chinduyo
kisi chikaayd kolo nd chi'yori, chikaayd iin xi'inri, 1& xe
nichi'yori sanuuyod kunu.

Tavayod ndikin ya'd, sakuachi valiyda. Chinduyo in xiyo ta
ikan sayatanyo ya'a ta xe tavdyd in ko’'ndo lo’oa ta xe va'a
taxia nuU yoodso ta xe va'a sdnuu ndi'iyda ta chikaayo tikuii
i'ni satde t&d nd nduu vitde, ta ndod’oyd ndikoyoda.

Kuvi sdyatanyo ndi'i tatdan & kuvitu sdkasunvayoa.

Td xe kuu yaa satd klavo, pimienta, ndul nde’é xi'in

Xiyo in tute. Nuuyo, fia nixiyo, ku’va iyana xi’in viké fiuuna

pasa ta xe va'ae, kanela td xe vaxi kU yd'a va'a satde

ta tikumi sebolla xi'in djo kduri sakayu lo’oyd, orégano

kUua tadxiyd nd kayu, lo’ova yatan-e ta sdnuuyoa. Ta ndi'i
sayatan ndi'iyo tatdn ta sad sd ndikoyda nul yodso a xi'in
molino nda’d, ndilkondda xi'in likuadora chi kodkdna u'va
tia’d sad. Ta ndi'i ndikoyd ndi'i ya'a xi'in tatdn, ta sad s
chinuyd tixa'an ta chikaayd xa’an ta sdkasunyd na ndikoyo,
ta xe kaxad siso fia'a sad chikaayo si'va, ra ta’viyd panela
komi nuy, ta in nuU lo'oa chikaayod xi'in tia’'d, ta kava va'ayo
ndaa nd ndiutya uvi sad na'a na chikaayo xi'inrd. Ta xe vaxi
kU tuln lo'o tia'a sad sd chikaayod tikuii, ta sdkuisoyord in téo
lo’oka sad sa sdnuuyord. Nani chikaayod yuxdn ya'da kasun-a
kaxdayd kavayo tia'd in sad ndaa nd sanuuyord ta nd
kadyura. Ta xe va'arud ta sanuuyord, ta chikaayo in si'in kolo
ini ko'd ta sa chikaayd tia’'a ta ikan sandaayod lo'o jojolin satd
mii tia’a ikan, ta kuxi vichin.

Kuto'ni: Kuvi chikaayd ndiayd mii kolo satd mii tia’a u'va atu
sandi’iyord mii kii sad chi kama chd xiiydrd xi'in ndiayu.

Vichin na sakua’ayé ka'vi té’'eyd, xina ikan-e ndésé
4
yé'o.

Ka'vi tu'un vali nddsoé yo'o, xina ta ku'vana nduku tu'un
ini t& ndi'i s& ku'vana sad ini.

Nasa ka'vindo tu'un yo'o & tu na sad ini kiundo.



Ka&’vi xi’in tida tu’unyu. Tu’un nda’vi fiuu ninu in

Nasa ka'vindod tu'un yd'o & tu na ndukutd’un ini kbundo.
a) “Kuvi sayatanyd ndi'i tatdn & kuvitu sdkasunvayoa™.

ch) “Kuvi chikaayd ndiayu mii kolo satd mii tia’a u'va
Atu sandi'iyord mii kii sad chi kama cha xiiyard xi'in
ndiayu”.

d) “Ta sdkuisoyord in too lo'oka sad sa sanuuyord”.

Td xe ka'viun tu'un ndd'vi ta vii va'a ka'vidn tu'un chi atu
siin-a nd kachiun ta saama na kuniv kachidn xi'in mii tu’un
y&'o. Atu 1& k&'an-na sad ini & na ndUkutd’un ini sad vaxi
tu'un Na ka'viun ta ku'va sad ka'an-un xi'in-a, t& nd kundaa
inina xini so’'o yo'o.

Ka'vi ta sdkua’a nasa samau tachiun.
Kua’'an nuu Tutu fa ka'viun ta ka'vi tu’un ha
nani “Tina ndidaa” ka'vi ta sama tachiun, ta ndi’i
ka'vi nuina sakua’a xi'in-un. Ta ndi’'i ndakuiin ha

ndakatut’una yé'o.

Nasa ndo’'ouUn ta ka'vi té'eun.

TE



Xiyo in tute. Nuuyo, fia nixiyo, ku’va iyana xi’in viké fiuuna

Nae kuUa kuvi kasaun ta nd kutu'va va’aun ka’vidn.

Kundé’e nad’na inuu yé’o ta ndatu’un ta‘an
xi'in-na sakua’a xi'in-un.

Maa ndati’un lo'o xi'inyu
nasa kua’a tikoo ndiuxi ta
na tiae chi fia ikan ndukun
fia mastra nuundi.

Ndii’nit se’e taka’an ndatiu’un

xi'in-un nasa sava’ae, ta
- | ndi’i chindeéta’anyu xi’in-un
Kuvakudatikos [T [ tiaayda.
ndiuxi kunania sa. : 4




Ka&’vi xi’in tida tu’unyu. Tu’un nda’vi fiuu ninu in

Nae kuua kuu nuu uvi sad nad’'na yo'o.

Naa chinu kunind lo'o ticand in tutu na sdna’a ku'va
kud'a in nNa'a xixi.

Naa chinu kund'uyd in tutu Na sana’a ku'va kud'a in na’'a
Xixi tuviun.

Sava’a in tutu na sana’a ku'va kua’a in ha'a xixi na
xiniu, xina sava’a ndi'i chiiiu vali ha vaxi yé'o.

Ndda, na'a xixi kUua ticaadn xa'd, ndakanini ta ndati’un
td'an xi'in-na sakua’'a xi'in-un xa'd tutu yo'o.

Nasa kunania sadva’'aun.

Ndda na'a chikaaun xi'in na'a xixi yo'o.

Ka'an nasa ku'va sava’'aun na'a xixi yo'o.



Xiyo in tute. Nuuyé, fia nixiyo, ku’va iyana xi’in viko fiuuna

Vichin tiaa mii ha’a xixi ha ndakaninii nuu tutu inuu
yo'o.

= == - erE—— - Tom

Kivia xi'in nasana kuxia.

Na'a kee xi'in-a

Ku'va kua'aé:

E S




Ka&’vi xi’in tida tu’unyu. Tu’un nda’vi fiuu ninu in

Kuto’ni ta ndasava’a ku'va tiaaun ha’a xixi yé'o.

e Kooni ndanddsdun tiaaun kivia.

e Chikaa ndi'iun na’'a na kua’an xi'in-a.

* Va'a tiaaun tu'un kooni kumani in letraun.

e Tiaaun xi'in letra na’'nu nuU nduta’an-e ku'un-a.

e Xe xiniu ndde kuua kumani tiaaun.

» Atu kUniU ndasava’aln-a & ndasa k&'nula ta ficae

nuU tutu tidaun.

Kundé’e tu’'un na ndésé yé’o ta kuni va'a
tu’un fa nika'yu nduxa va'a ha ndésé yé'o.

Nd& chée Amelia kdchi sad xi'in-id chée Maria atu kiniyd
sdva’'ayo in tia’d yasin va'a ta ha’a yé'o kiva kodnduta’an
kumani, an su sadtu na sava’'ayd mii tia'a yé'o ku'va kdchi
tutu xi'inyo.

Na'a kee xi'inrd:

In kolo
Uvi si'va ndd’vi

TE



Xiyo in tute. Nuuyé, fia nixiyo, ku’va iyana xi’in viko fiuuna

Sava kilo xa’an (ndde kuni miiyd)
In Aa'Au lo'o panila (Aa tivi)
Xa'un nduy vdli pimienta

Vichin tiaa ndi'i tu’un Aa nika'yu nduxa ndésé yé’o
nuu chichi ndéso ninu yé’o.




Ka'vi xi’in tida tu’'unyu. Tu’un nda’vi fiuu ninu in

Ka'vi xi'in-na sana’a yé'o tu’un ndésé yé’o.

Tu'un na k&'anyo xi'in-a yuvi, kiti, na’a, nuu, tiempo, xi'in Ndi’i
Na’'a Na iya na yuvi yo'o.

Kuto'ni.

Na yuvi ku’va: Pablo, Miguel, doctor, mastro, tiaa, si'i.

Kiti ku'va: vaka, burru, kini, tina, saa, chéle, tixd'0.

Na'a ku’'va: mesa, tiayu, xitd, kisi, Idpi, tixa’an.

Nuu ku'va: Nuu ndulva, Yukod'yo, Toluca, Tixin nuU, Skuiya.

Tiempo ku'va: hora, kii, kuiya, yoo.

Ta xe ndi'i ka'vitin ndakuiin ha ndakatut’una yé’o.

TA ku'va na kdchia ka'viun nae kJu kivi.







Ka&’vi xi’in tida tu’unyu. Tu’un nda’vi fiuu ninu in

Ka'yu satd kivi na ndani'iun nuu tu'un nddso yo'o.

kunu xit&
fixa'a sa’'ma
kata kotd si'i

Ndukidn nuu Tutu Aa ka’viun, tu’'un na nani “Ndii” ta
ndukun uxi tu’un fa kau kivi ta ndi’i tiaae nuu chichi
na vaxi ninu.




Xiyo in tute. Nuuyo, fia nixiyo, ku’va iyana xi’in viké fiuuna

Xina sava’a chiiu vali yé'o ta ndi'i sa
sava’aun in tutu na sana’a ku’'va kua’a in
na’a xixi.

e Ndikod tuku ka'viun na savd’'aun ndive'é ta ndakanini
nae kuva samau & nae kuua chikaakaldn nuua.

e Tioa nae kuva samau nuda.

* Naoe kUUa chikaakaun nuua.

Vichin tiaa tutu na xe ndasava’aun nuu tutu tidaun.

Va'a nd'a kéeun xe kutu’'vaun sava’aun in tutu na
sana’a ku'va kua’a in na’a xixi.

T




Na sana’a uni: Tutu nha

kanae yuvi. “Viké santo
Patron”

rVVVVVVVVVVVVVVVVVVVVVVVVVVVVVVVVVVVVVVVVVVVVVVV‘
Na kdnina
Na yuvi kuadn xi'in na chée:

e Xina ka'vina fu'un na xe ndosd nuu in tutu Na kanae
YUVI.

e Ndakunina fu'un na vaxi ini in tutu Na kanae yuvi xi'in
tu'un Na ka'vina.

e Ndakunina ku'va vaxi tu'un nuu in tutu na kdnae yuvi.

e Ka'vité'ena xi'in ta’an nuu tutu, ta xi'in tachi in na yuvi
Nna kookdandixa xi'in ku'va in-a yuvi na koo xaku mi.

e Ndakunina nae kuua kunina kachina xi'in “tutu na
kadnae yuvi” yo'o ta tiaanae ta nae kuua kduni miina
tiaana nuu inka tutu xad.

e Ticoana in futu Na kédnae yuvi xad.

e Ndasava'ana in tfutu na kanae yuvi, atu tiaa va'ana
létra n&’'nu, kivi mil tutu xi'in ku'va kua'an td inin tu'un
inia.

* Ndakunina ku'va kud'a in tutu xi'in nasa kuvi kund'una
tutu yO'o ta ndatd’'una xi'in inkae yuvi.

e Ndaki'in xinina ta ndakunina xa'd adverbio na
nddatu’'un ndda iya in na’a.



Xiyo in tute. Nuuyo, fia nixiyo, ku’va iyana xi’in viké fiuuna

=

=“ P Kundé'e ta ndakuni tu’un fia ndésé yé’o.

i Intutufia kanae yuvi ku’un-a
| viko fia ndani’i kayu kaa kuta
ka'viyu, chi in-a tundiai sava’a
viko kuiya vichin.

In tutu fia kanae yuvi ku’un-a
viko fia ndani’i kayu kaa kaua
ka'viyu, chiin-a tundiai sava’a
viké kuiya vichin.




Ka'vi xi’in tida tu’'unyu. Tu’un nda’vi fiuu ninu in

Ka'vi xi'in-na sana’a yé'o tu’un fha ndésé yé’o, ta
ndatd’un ta’an xi'in-na sakua’a xi'in-un.

Nae kuua nddsd nul nad’'na yo'o.

Naa xa'd ké'an-na yuvi yo'o tUvi-un.

Naa tutu kUva kd'an-na xa'd.

~ 7y

Naa chinu kunu'uyo tutu na kanae yuvi xi'in-na ve'eyo
ndi'i kii tUviun.

7

o Xiyo in tute. Nuuyo, fia nixiyo, ku’va iyana xi’in viké fiuuna

Kuni so’o na ka'vina sdna'a yé'o, tu‘un

fa nduxa va'a nika'yu sata ha ndésé yé’o,
ta ndi'i ta ndatu’un ta’an xi'in-na sakua’a
xi'in-Un xa'a ha ndakatut’una yé’o.

Tutu na kana

Na mayordomo fiuu San Miyée ka’'nu,
kanana ndi’ia yuvi fia fiuu vali fia iya yachi
na ku’un-na vikoé Santo Patrén, fia koo kii
oko uxa, oko una xi’in oko iin setiembre
kuiya uvi mil u’un.

KOO.

ka’ndi kuéte xi’in térro Kuayu vali ndaana

Kusikina pelota Baile
KUuNDATUNDI NDO’O.
VVVVVVVVVVVVVVVVVVVVVVVVVVVVVVVVVVVVVVVVVVVVVVVY

Nae kuu tutu yo'o tuviun.
Naa vikd kUua kd'an-e xa'a.

Nae kd'an-un koo nuu vikd yo'o.

J: 53



Ka'vi xi’in tida tu’'unyu. Tu’un nda’vi fiuu ninu in

Ka'vi té’e, xi'in-na sdna’a yé'o tutu na kana
Ra yuvi fa vaxi sata tutu yé'o. Ta ndi'i, ka'vi
xi'in-na tu'un ha ndakatuud’una, ha nddésé
yé'o ta ndakuiin-a nuu chichi ninu.

Naa xa'd ka'an tutu yo'o.

Yoo kuuna kdana nd ku'unyod vikd Santo Patron-na.

Ndaa kooa.

AMma kooa.

Nae kuva koo nd ndadsakd’'nundod vikd Santo Patréon
nuundo.




Xiyo in tute. Nuuyo, fia nixiyo, ku’va iyana xi’in viké fiuuna

Ka'vi xi'in-na sana’a yé'o ia ndésé yé’o.

In futu Na kd&nae yuvi kU in NuU kuvi ndatd’unyod xi'in in-a
yuvi xa'd in vikd na koo & td kédnayda ku'un-a in vikd
AUUYO.

fya kua’d@ nul mii tutu yé'o, Aa tdnda’d, fa viké Auu, xi'in
savakae.

In tutu Na vikd tanda’d, kuua kanayod nina ta’'anyod, ta ku'va
so'o iyae:

e Kivina kana. Kivi tata xi'in nana miina tdnda’a.

 Kivi viko, ta naa chiiu kanana. KunuUu vikd tdnda’d, xi'in
kivi miina tanda’a.

« Nuu kooaq, kii xi’in hora. Kivi fiuu, kivi kayu, kil kooa, ndda
hora kooa, savana chinbuna ndaa numero teléfonona.

Ku'va so’o iya tutu na kdnana na yuvi xa'd in vikd Auu:

Kivia. Kivi vikd, ku'va "vikd Patréon Santiago Apostol”

Kivina kdna. Yoo kUUna kdna na yuvi vikd, xi'in yoo sdva'a
viko.

Naa viké kiUa kananayé ku'unyé. Naa vikd kiua xi'in kivi

mii AUU NUU koo Viko.

Ama koo vikd, nae kUua koo nd’a nuv viké. Nae kuUa koo
NnuU Viko.



Ka&’vi xi’in tida tu’unyu. Tu’un nda’vi fiuu ninu in

Ka'vi va’'a, ta chikaa nimero in insaa ndaa komi ini
kuadro ha va’'a iya.

Nasa ku'va iya in tutu na kdnae yuvi xa'd in vikd nuu.

Nae kUua koo Kivi tutu na
nuU Vviko. kdnae yuvi.

() ()

Yoo kuuna kdna
NA YUVI.

() ()

Kivi nuu.

Xi'in tu’un miiu, tiaa nae kuu in tutu fa kdnae yuvi in
vikd, ta sana’ae nuuna sakua’a xi'in-un.




Xiyo in tute. Nuuyo, fia nixiyo, ku’va iyana xi’in viké fiuuna

Vichin, na ka'vi té’eyo, ka'vi ta ku'va ha kodkandixa
xi'in ku'va in-a yuvi ha koé xaku mii.

a) Na mayordomo inuu San Miyée kda’'nu, kdnana ndi'ia
yuvi.
ch) nd ku'un-na viké Santo Patrén
d) Nna koo kii oko uxa, oko una xi'in oko iin setiembre
kuiya uvi mil u'un.
e) koo: ka'ndi kuéte xi'in torro, kusikina pelota

N& nduvi va'aka koo na kd'viun ta kutdéona yuvi kuniso’ona
yo'o, ka'viin tu'un & in futu ta ku'va ka'vi miina tiaaena, ta
ku'va tuvidn ka'vi in-a yuvi na kodkandixa in tu'un & ku'va
in-a yuvi na koo xaku mii, ta iya chée va’'a inia.

Td xe kavi té'eun, ta kd'viun xi'in inka tachi, ka'vi va’aun
tu’un su sadtu nduta’an-un kasatod’oun ta vaxiin (,) “koma”
nania, & xe xinivu inuua yd'o ta kundatuun in too lo’'o sa
ndiki'in tukuun ka'vidn, ta xe xiniv inuua yo'o tuku (.) “punto”
nania, ta kundatuun na’d lo’oka t& sa ndiki'in-Un ka'vi fukuun
ku'un-Un. Ta ku'va so’o na yuvi xini so’o yo'o ta kd'vidn,
kundaa va'aka inina xi'in-a k&'vidn.

Tda xe sakua’aun kua'd ichi ku'va ka'viun ta sakua'atu t&

xe kundatuudn in téo lo'o xi'in na kundatuin na’'d lo’oka, ta
ndadnddsoun ka'viun ku'vana sakua’ayo, xi'in ku'va tdviun
ka'vi miina tiaa mii tu'un yé'ona, ta sadtu ku'va kd'an in in-a
yuvi Na vaxi nuU tutu na ka'vidn.



Ka'vi xi’in tida tu’'unyu. Tu’un nda’vi fiuu ninu in

Ndandukun, tu’un fha nani “Na kodékandixa xa’a ndii"
nuu tutu Ra ka’'viun, ta sakua’ae. Ta xe ndi'i ndakuiin
fna ndakatuu’una yé'o.

A tuviln xe va'a lo’oka kd&viun vichin. Naa chifu.

Nae kUuUa kixa u'vi ni'i xi'in-un t& k&'vi té’eln.

Kuni so’ona sakua’a yé'o nasa kachina xa’a na ka'vi
té'eun.



Xiyo in tute. Nuuyé, fia nixiyo, ku’va iyana xi’in viko fiuuna

Kundé’e naa’na inuu yé’o, ka'vi na
ndati’una yé'o ta ndati’un téd'an xi‘in-na
sakua’a xi'in-uUn.

In tutu fia kanae yuvi
ta sava’ayu che.

Ndé’e va’a ka’an-e yé'o, na
sava’aun-a ku'’vae yé'otu.

Ndixa ka’an-un,
chindeéta’an xi’in
na tiaayoa.




Ka'vi xi’in tida tu’'unyu. Tu’un nda’vi fiuu ninu in

Ndati’'un ta’an xi'in-na sakua’a xi’'in-un xa’a na vaxi
nul nad'na yé'o ta ndakuiin fa vaxi ninu.

Naa tutu d tu'un kUUa tidae tiaa chée xi'in-a tica lo'o
yo'o.

Naa chinu tuviun xinu'una tiaana in tutu na kdnae yuvi.

Naa chinu kuvi chindeéa yoyd'o kutu'vayod tiaayd in tutu
Nna ké&nae yuvi.

Ndaa kuvi kunu'uyoa.




Xiyo in tute. Nuuyé, fia nixiyo, ku’va iyana xi’in viko fiuuna

Tiaa in tutu fa kana-e yuvi fa xiniu. Xina sava’a chifiu
vali vaxi yé'o.

Naa viké kuua kanau na yuvi, ndakanini fa ndakuiin na
nddkatuld’'una yd'o.

e Nasa kuvi kunani tutu yo'o.

e Naa xa'd a chinu kula kanau na yuvi yo'o.

e Ndaa kii xi'in huu kUua kuvi koo mii vikd yo'o.




Ka&’vi xi’in tida tu’unyu. Tu’un nda’vi fiuu ninu in

Tiaa tutu fa kanau Ra yuvi nuu chichi ndésé yé’o.

Kuto'ni ta ndasava’a tutu ia kanau fha yuvi.
e Kodni ndanddsoun tiaaun kivia.

e Ndakuni ndde kuua kumani chikaaun.

e Chinuu kii na koo mii vikd yo'o.

e Tiaaun xi'in 1étra nd’'nu ta kaxaun tiaaun in tia'ni vali
|étra, kivi nuu, xi'in & xe iya in punto.

o Atu kUniU ndasava’aln tutuln ta ndasava’ae nuu tutu

na tidaun.



Xiyo in tute. Nuuyé, fia nixiyo, ku’va iyana xi’in viko fiuuna

Kundé'e ha nddsé yé'o, ta tiaa mii tu’un ha
ndésé xa‘a ta in in nad’na yé’o nuu raya ninu.

Tixin ve'e chifu iya ve'e Satd ve'e kda iyand.

tatdan.

y

Yachi nU'ni kudyu ta xaxi Yé'o kanitd'ana kuni.
ndi'iri nde’é.




Ka'vi xi’in tida tu’'unyu. Tu’un nda’vi fiuu ninu in

Na advebio kiUa ndatd'un xi'inyd ndda iya in Aa’a, & ndda
xiyo in chinu ta ku’va: yachi, xika, ini, ninu, ninu, satd, nuy,
yo'o, kda, ikdn, xiin, ndikuty.

Ku'va so'o:

Ko'é yachi kda ki'inyo ita.
Ini kisi NU'U nduchi.

Xika ndiva’a iya yuva.
Yé'o xindU'u in koo.

Ka'vi tu’un ndésé yé’o ta ka'yu sata ina iya adverbio
na ka'anyé xa'a yé'o xi'in.

Ndikuty tixin kava . e
Ini yavi kaa iya in leso.

iya koo.
fya in ndiuxi ini ve'e ya'vi. Ndd&d tina vdli satd nanari.
NuU AuU'U yé'o nixiyo Xiin ve'e chinu iya ve'e
ve'e nu'un xina’'a. tatan.

Xini yuku ninu kaa iya

Nda'd itun kda iya in saaq. .
in isu.



Xiyo in tute. Nuuyé, fia nixiyo, ku’va iyana xi’in viko fiuuna

Sakita'an tu’un nddésé yé’o xi'in adverbio ha
sakua’ayé yé’o, ina nduta’an ku‘un xi‘in tu’un yé’o.

1. ve'e iya fina.
2. ndani'iyu x0'un.
lchi
3. ndikachi katunyuri.
4, kisi iya nduchi.
5. ndiva’a kidoo tikuii nuundi.

Xita




Ka&’vi xi’in tida tu’unyu. Tu’un nda’vi fiuu ninu in

ifu vali yo'o sa sdva’aun in tutu

Ndikd tuku ka'viun tutu Na xina tiaaun, ta kuto'ni ndda
tu'un kUUa kuvi kandicaaun & chikaaun su nd sadmau na
kUniu kachiun.

Tiaa nae kuua kandiaaun d samaud.

Vichin tiaa tuku tutu na kanau na yuvi, su Na xe

ndasava’aun nuu tutu Na fidaun. Ndadndosoun tiaadn
kivi futudn.

Ta xe sandi’iun tiaaun kuto’ni ta ndasa va’a tutu na
kadnaud ha yuvi.

e Tiaaun inii sad kivia.

e Kodni samau tu'un vaxi nuua.

e Kuto'ni & ticaaun létra n&d’'nu nuU tundiaae ku'un-a.

Tk



Kuni'u na xe kutu’'vaun in

A A A A AAAAAAALAALAALAALAALAAAALALALAALAALALLALAALALALALALLALALAALALALALAALALALA

Chiiu vali yé'o chindeéa yé'o kundaa
inid nasa kutu’vain xi'in xiyo tutu yé’o.

Ndakuiin fha ndakatuid’una yé’o, ka’yu in krusi sata
mii tu’un Aa taviun kdda va'a kaa.

Ndaa chinu vali kiua u'vi va'a kixa xi'in-un t&a
savd'aun-a.

Na kuto’ni nad’na xi'in tu’un vaxi nula.
Na ndakuiin t& ndi’i ka'vi in tu'un.

Na tiaa xi'in ndasava’a in tu'un.

Na ka'vi té’e.

Na xiniyu xa'd tu’un ndd'vi.

—— — — —
_— — — —

Tiaa nae kuua tuviun kutu’vaun xi'in xiyo yo'o.
yoy




Ndakuiin fha ndésé yé’o.

Saxinu na kumani nuv kuadro yo'o.

Kuénto

Kuénto kuUu:

Xinu'uyo
kuénto ta:

Tutu ha sana’a
ku'va kud’'a in
na’a xixi

Tutu Na sdna’a
ku'va kud'a in
na’'a xixi kVu:

XinUu'uyod in
tutu Na sana’a
ku'va kud’'ain
na'a xixi ta:

Tutu na kana-e
yuvi

Tutu Na kdnae
yuvi kUu:

XinU'uyod in tutu
na kanae
yuvi ta:



Kuiii'u fia xe kutu’vain in

Ndakuni ndda tutu kiua nddso yo'o, ta chindu kivia
xa'de, ku'va kuénto, tutu na sdna’a ku'va kud’a in na'a

xixi & tfutu na kanau Na yuvi.

- -

P
)
' Na ki'vi xi'in-a

In kilo ikindika kini,
Xa'un ya'é kuii,
Oko tinand so6
lin xi'in &jo ku'va kitéoys.

Ku'vakva'a fia'a

na chi'yé

Chikccyé Kkufiu iniin tixa'an xi
a.

e

TIA’A KINI

'in 100 tikuif xi'in iin

Tavéyé ndikin ya'é ta chindyéa nd chitysa xitin

tinand so0é, tg e va'ae ta ndikoysa nul yoéso

x'in &jo.

© kni kuu va'a lo'oq

P e
[ ndakooyéa nd kasun-a i N mii xa'an kana satde, 1

Kuvi chikaay
P tia'a kuii k
xi'in tia'ava,
13 i,

A i

Na vali fia nduu ndikandii
xi'in yoé

Ndato’'un-na yuvi chée 3«'1'6
ndikandii xi'in yoo, na valiva
xikuuna xindeena xi'in tafa
x&'nuna. In kif fig xa'nina fiko
xini fata x&'nuna ta kanina in
yuU xinia chée fa ikan nixi'ia.

T& xinina sad kuu ta sakuachina
kufua, ta sakuutina sa'mae
xi'in yad ta nixa'an-na taxinc.
kufu nda'a nana xa'nuna chi
kuu isu kuva kachina, ta ha
ikain sava’a tikod xi'in kunu, su
kobni xiin miina vali kuxina.

yé lo'o tikuii ya'a vinagre xi'i

a étu ,

rd, & kuvity ndikoyé yviya'a vinagre

kana
A A A e e A

Ta ikan niya’ain ndio’o sé kéchiri
sad xi'in nana xa'nua vdli. "iivn
xixidn" ta tiin-a in itn ta sakadnae
yu'0ri, iakdn kova kadni nd'a te'é
yU'0 ndio’o vichin.

%
5]




Ka'yu na ndakatuu’'una yo'o.

Td xe kd'vi ta nddkuniyu tu'un xi'in chinu vaxi ini in
kuénto, nuu in futu Na sdna’a ku'va kud'a in na’a xixi &
NnuU in futu Na kadna Na yuvi.

() Ndi'i tiempo.
() Sava.
() Sana ndiva’avi.

Td xe ka'vi té'eyu:

() Va'axi'inviiva'a kd'viyu.

() Kuuviva'aka'viyu.

() Kulvimiika'viyu.

TA xe nuu tiaayu tu'un vali ta kixa u'via xi'in na:

( ) Ndakanini, ta ndakuniyu nae kuua tiaa.

() Tiaaxi'in sava’'ain tutu.

( ) Kuto'nita ndasava'a tutuyu.

Ndakuiin ha ndukina nud.

Ndakuni ndda tu'un kdua koodni tiaana xi'in letra nd'nu
Na Ndoso yo'o. Ndakasi in fivi satde ta ndakani na chinu

taviun vad’a kdde, ini kuadro ninu.

“TA ndi'i nixaa nixaara nuund ta nduva'and xi'in in kue'e na
ki'in-nda kua'd kuiya satd, nixa’'an-nd nuu kua’ana doctor



su kooni kuvi mii nduva’and. su mii kii sad kuiya mil iin siento
komi xiko una ikdn ndakava in likotero, yachi nuu iyand

ta miina yuvi Auu kduna kachi sad na ndiiva kduua nixaa
ve'end”.

Tu'un ha nduta’an Naa chinu kua’an-e xi’in
ku’un xi'in létra nd@’'nu létra n@’'nu

Ndukun nuy tu'un inuu yo'o nina kivi na’a, ta ndi’i
ndakasi in tivi satde, ta tiaa nachun ndakasiun satd tu’un
yo'o nuu kudadro iya ninu.

Td xe kdku in tiaa ta kdxaari xitari nddavari Ag kusii iniri:
Va'a kuvi kaku ra tiaa kd'nu yé'o, chi tia yo'o kuni
ndiva'arayo ta ndi'i tiempo taxira xixiyd. Su ta kdku in-a si'i

lo'o sa kachi tukuri:

Ay, xe kaxaa tukund si'i kini nad, koo taxi miind kuxiyo, ay,
vichin ndixa kuviyd sooko.



Sad kdachiri chi nd si'i vali ta va'a ndidanad ikdn ve'e ta kod
nddkoo ndikuvind na’'a, ta nakdn kod na’'a kuxi tiin hakdan
kod kuUniri n&d kaku sii vali”.

Tu’un na kuu kivi. Naa chinu nania kivi.

NuU ndi'i fu'un yo'o, ndakuni ndde kUu adverbio na
kd'an nddaiya in na’a, ta tiaae nuu chichi na iya ninu.

Nuu Kiaa in Aiuu nuU xitana ta tixd’ana koun, mad’'nu yukd
sUkun ise'e nuu kiaa, xi'in ndi'ina yuvi va'a ta sii ini iya nud,
xi'in ndi’i kuii yosd nduvi iya nud, in xiyo ya'vi kua'an itya tid
yd'a mad’'nu sava nuu, mii Auu yo'o kana nuni xi'in nduchi,



na si'i ndiko-na xitd i'ni xixi iina xi'i se’end ta’an na’a, ndia
tiaa kua'andia kachinunda xa'd itundia yuku xika, savandia
kua'an yuku xi'in kiti sanandia, ninu kindoo mii ya'vi kéd'nu ta
barrioun kUuUa iya xiin-a, ndikutu iya ita, ndikuty xdkuna vali,
na tiaa xi'in na si'i na kuni mii Au’Y, nuu kiaa yd'o.

Kuto’ni xi‘in-na sana’a yé'o nuu tutu ha ndatd‘un
ku’va kua'auin sdkua’aun, ta sdkua’a ta kuu ndi’'i miia
sakud’aun nuu xiyo tutu yé’o.



xIYO uvI W1k

Nuuysd,
x1'in nasa
ndikita’an-na




Na kiinina xi’in xiyo yé’o

Na yuvi kuaan xi’in na chée:

¢ Ndaki'in xinina, tfa ndakunina nasa ya'vi ku'va
ndikitd'an-na xi'in nuuna 4 xi'in inka Auu.

¢ Kundaa inina fu'un & chinu Aa vaxi ini in futu
ku'va, in konvokatoria, in acta na kindoo ininag,
kartiya na vakuna xi'in in tutu nuu ki'in-na kivia
YUVI.

¢ Ndakunina nasa ku'va kund’'una in tutu ku’va in
konvokatoria, in acta na kindoo inina, kartiya na
vakuna xi'in in tutu nuU ki'in-na kivia yuvi.

¢ Kundaa inina xi'in tu'un vali na vaxi ini futu ku'va
in konvokatoria, in acta na kindoo inina, kartiya
Na vakuna xi'in in tutu NuUU ki'in-na kivia yuvi.

¢ Tiaana tu'un vdli & tutu ku'va in konvokatoria, in
acta na kindoo inina, in kartiya ha vakuna xi'in in
tutu nuU ki'in-na kivia yuvi.

¢ Kund'una ta tidana in tu'un lo’o & in tutu xi'in kivi
Nna iya xito'o.

¢ Ndakunina ta kund’una ta tidana in tu'un din
tutu, ku'va k&'viyd @ chd’unyd in na’a nuu tu’un
Nndd’vi.

¢ Ndakunina ta kund'una ta tidana in tu'un ain
tutu, fu'un Na kd&'an xa'a chinu Na xe niya'a, na
iya xi'in ha koo.



Na sana’a in: Konvokatoria.

"Torneo nuu kusikina”

Na kuinina
Na yuvi kuadn xi'in na chée:

e Xina kuto'nina nad’'na in konvokatoria.

e Ndakunina tu'un na vaxi ini in tutu ku'va in
konvokatoria.

e Ka'vina fa ndakunina ku'va vaxi tu'un ini in
konvokatoria.

e Ka'vité’'ena xi'in tachiin-a yuvi na kusii ini xi'in in-a yuvi
na kusuchi ini.

e SAva'ana & ka'an-na ku'va kua'an in tutu na ticana.

* SAva'ana inka konvokatoria xad.

 Ndasava'ana tutu na ticana té ku'va kachi mii tutu na
chée yd'o.

 Ndakunina ku'va kua’an in tutu ta nae kdda kunina
kachina xi'in in tutu Na xe sakud’ana xi'in.

e Ndiki'in xinina ku'va kunu’'una kivi na’'a na iya xito'o.




Xiyo uvi tute. Nuuyé, xi’in nasa ndikita’ an-na

ndakaya na yuvi
ku’un-na kusikina.

Ka'vi xi'in-na sana’a yé’o tu’'un nddsé yé'o ta
ndatd’un td’an xi’'in-na sakua’a xi'in-un.

Naa xa'd tuviin kéd'an nad’'na na ndoso yo'o.

Ama G ndda xinu'una in futu na ndakayana NA yuvi.

Naa chinu kuvi kund'uyo in futu yo'o.




Ka&’vi xi'in tida tu’'unyu. Tu’un nda’vi fiuu ninu in

Kundé’e naa’na inuu xini tutu yé'o ta
ndakuiin fa ndakatuid’un-na yé’o ninu.

Xa'd fa kinindi koutiaky fia sisiki feundl, ta ndakanandi na yuvi ti'an-ndi ng ndée nda’d fuw, Kixing Auundi. Ndu'u

na komite viko fuu yo'o xi'in=na ve'e chinu, kinandi ndi'ina kitto kusiki viske vol, torneo fig koo fuundi, yo'o vax
nasa ku'va koa

Ku'va s0'0 koa

R xi'in kii: Nyl kincha va'a chifiu kooa, kil xa'un in d'in xa'un gyl febrers kuiva gvi mil gna

Ndee kivina: Nunide @ xg kana mil wiu yo'o, 12 nddsia & e nd koo junta

Junia: Yid'a chefiu kooa, ka g na'a, kil a'yn in leboeng. Kiin-na kuénta ndaa hora xea miina
WLESIKL, (2 NA'A NRCAANG A xo mndil va'a 53 RiXaana)

Yoo kuvi kusil:  Kina kusiki ng tiaa chée ta ng si'i kuvi Kuuna si') wali & si'i chée

HNa kusiki: Kee kivi yngna su a tu koo ndi'ing ia b ko kusid g'yneena

Sa"mana; Miina xaa kusiki inwl koo 53'ma ndiing 13 nd koo 0 nomans satdna

Tiaa tivi: Tid in in mil ekipona kusikd taxing i Uaa nd tha 13 xg sisiki inka ekipo

Faul: Alu in miina sizikd, ikén y'yn faul a'n i&'an-na kanana nyu partido

Kuto'ni: Tu'wen fig kodvaxd nyd tuby yo'o kiua kuvi kasandOviyo md junta

fla keva'ana

Masa nuu kiva'ana Ha lsax Na sr'i

a nud & Uryun mil & Komi mil
Na uwi S uni mal S Lind mi

fa un S In mil sava 3 In mil sava
43 komi S In mil uvi sianto

Sajuim Kz e, Soutiko, iy U oy, u'undens v i una
i | Kivirf i a vikd D
 ha '.u"l?‘:-.'.-.l & vk
N :"r__,."
! I\'E”Liur:ﬂ“' Hernandez B Mista f
.-v""i. Gente. "l_,_ .
C. Hl.l"ll-'n.ll..h].w.i Trinidad C. Sebostuin Bautista Velaseo 'H ..'-J'~|.-I_|;ﬁ'_ﬁ1‘|!u:.s Vega
Gty el 1 Sindico £ Kau

_— L

W

Kuto'nd: Koo Daile fud x@'wn in, kaas ka [in
fiuitd, in miina gripo yachi kuuna ki saka‘a

Thaa sav? ol yd'o ko: Tereso Hemeindaez Bawtista




Xiyo uvi tute. Nuuyé, xi’in nasa ndikita’ an-na

Naa xa'd k&'an-un ka'an tutu yo'o.

Ndde kuu kivia.

Naa fu'un vaxi nuu tutu yo'o tdviun. Tiaae nuu chichi
yo'o.

Ka'vi té'e, xi'in-na sana’a yo'
n Na ndésé yé'o.

na konvokatoria
vaxi ninu. Ta ndi'i ndakuiin ha

o
n

A xe tundiaaln ka'viun in konvokatoria ku'vae yé'o xina’ 4.

Naa xa'd ké'an konvokatoria yo'o.

Sakita'an chiiu vali ndésé yé’o xi‘in ha nddta’an-e
ku'un-a xi'in.

Mii torneo na bdske

., Xa'un in febrero
vol yo'o kooa:

Baile kUUa koo: Ka uxi na'a

Junta koo: Yé'e chinu

Ka’'vi ha nddkanina nae kuu in konvokatoria.

In konvokatoria kUu in tutu nuu tidana kua'an nda’d in-a yuvi
nd xaae koo in junta & in chinu Na ve'e chinu G ndda inka
viké & junta na ndeé.

XinU'utua kanayod na yuvi nd xaae kusikia & in konkurso
nuuvayo.

Ku'va kua'an mii xiyoa konvokatoria yé'o kUua so’o:

1. Kivia. NuU nduUta’an ku'un kivi & chinu fa kdnaydéna
xaana, (junta & nuu kusikina) xi'in kivi miina ndiso chinu &
miina kana na yuvi.

2. Tu’un ha ku'un nul mii konvokatoria yé'o. lkdn kindu na
NndUkunyd na mani nuuna NA xaand, naa chinu xaana,
ikan vaxitu kii, hora, Auu xi'in ndda koo mii junta yé'o.



3. Na koo mii kii sad. Naa xa’d ka’an-na mii nuU junta
y&'o. Na kixana miia nud kUua «kd'vina acta Aa junta xe
nixiyona, ta ndi'i s kdxaana nddkatud’un-na.

4. NuU ndfi'i. ikdn vaxi na nddsd ninu yo'o:

e Kii xi'in nuu NUU ticana mii konvokatoria yo'o.
e Kua'an firma gente miina kaki viko.
e Kua'an firma gente ve'e chinu.

fya uvi nuU t& nd kundaa inia yuvi xa'd tutu yé'o, Aa nuy
kUUa nd ku'un-na kaninae ndika nama kayu & ndika poste,
ta na uvi kUva taxiyd in-a nda’a in miina kdu xikua'a &
representante nuu in ekipo.

Ka'vi tu’un fa ndéso yé'o xi‘in-na sana‘’a yé’o ta
sava'a chinu vali Aia ndésé ninu.

Na xe ka'viin yé'o ku'va nasa fya t& in in xiyo konvokatoria.

Ndde kUU ddato na nduta’an ku'un nuU in konvokatoria.




Ka&’vi xi'in tida tu’'unyu. Tu’un nda’vi fiuu ninu in

Vichin sakua’a ka'vi té'eun. Ka'vi tu’'un na ndésoé ninu
yé'o ku'va kunina.

Nasa ka’vidn tu’un nddso yé’o a tu kasii na’a inid.
Nasa ka’vidn tu’un yd’o a tu kasuchi inid.

Ki’in-na kuénta ndaa hora xaa miina kusiki.
Kee kivi unana su a tu koona ta kuvi tu kusiki u’'unvana.

Atu ta in miina sisiki, ikan u’un faul xi’in ta’an-na kana nut
partido.



Ka'vi té’e tu’un na nani “Tina xa’ni xi'in yukuii” ha
vaxi nuu tutu Aa ka’viun, kunid’u tachi fa yuvi ha
kusuchi ini xi'i Aa kusii ini.

Kuto’ni nasa ku'va ka'vi té’euln:
e Va'alo'oka kda'viun tuviun ta kd'vi té'euln.
e Nae kUua kixa u'vi ni'ika xi'in-un ta k&a'vi té’eldn.

e Sakua'aun xina sa kd&'vi té’'edn.

Td xe kd'viun ta nduta’an-un ndakuniu ku'va iya iniu, ta
kUsuchi iniu & t& kusii iniv, ku'va na sakud’aun takd’an.

Kuvi taxiun kuénta ku'va ka'vidn in tutu, t& xe ndakuniu naa
tutu kUua, atu in konvokatoria kdua, & in nombramiento, &
in tutu Na sdna’a ku'va kud'a in na'a xixi, & in tutu na kédnae
yuvi kUua.

Td xe ka'viun xina sdkua’a t& ndi'i sa ka'vi té'eln t& nd kuvi
ndakunitu ndda tachi kula nduta’an-Un ka'viuon mii tutu ikéan,
ta kasa tod’o koma xi'in punto, na ydé'o chindeéa yod'o nd
koo kaxi va'aka na kd'vidn.



Ka&’vi xi’'in tida tu’'unyu. Tu’un nda’vi fiuu ninu in

Kundé’e naa’na inuu ydé’o.

Yé'o tindiaa Sava'a | ® . Va’'a, su ka’ando
tutu fia ndakayain - . " | xi’inyu ndaa dato
| nayuviinka kuiya na -/ T | vaxinuda chi
kixina kusikina. A& & xiihiyu sava’ae.
¥ il I r




Xiyo uvi tute. Nuuyé, xi’in nasa ndikita’ an-na

Ka'vi xi'in-na sana’a yé'o tu’un fna ndakatuid’un
nddsé yé'o ta ndi‘i ndatd’un ta’an xi'in-na sakaua’a
xi'in-un.

Naa xa'd kd'an-na nddsd yo'o tdviun.

Ama & ndda xinu'una in konvokatoria.

Naa chinu kuvi kunU'uyd na kutu'vayo sava’ayo in
konvokatoria tuvidn.

Ka'vi xi’in tida tu’'unyu. Tu’un nda’vi fiuu ninu in

Sava'a in konvokatoria. Sava'a ndi'i chifiu vali ha
nddésé yé'o.

Sandakuty kuadro vaxi yo'o.

Kivi vikd & junta:

Naa kuua ndukin-na ta
nd& kuvi ki'vi kiviyo:

Ndda koo mii vikd & junta
yo'o:

Yoo kUuna kdna:

Na'a keva'ana
(& tu nd kooa):




Xiyo uvi tute. Nuuyé, xi’in nasa ndikita’ an-na

Vichin tiaa konvokatoriain nuu chichi ha nddsé nuu
inka yuku tutu yé’o.

Ka'vi xi’in tida tu’'unyu. Tu’un nda’vi fiuu ninu in

Kuto’ni ta ndasava’a tutuun. Kuto’'ni ha:

Tiaaun kivia, ku'va kooa, nae kuua koo xi'in dato na
vaxi nuU ndi'i.

Va'a iya ndi'i fu'un na tiaaudn.

Tiaaun xi'in letra nd’'nu nuu nduta’an-e ku'un-a.

NG kuumani in koma & in punto nuU nduta’an-e
ku'un-a.




Xiyo uvi tute. Nuuyé, xi’'in nasa ndikita’ an-na

Ka'vi tu’un Ra inuu yé’o, kundé’e tu‘un
fa nika’yu nduxa lo’oka ndésé yé'o ta
sandakutu kuadro vaxi ninu.

Yu’u nani Juan ta fia sf’iyu nani Maria iya uvi se’eyu,
tiaa chée nani Felipe ta ra uvi nani Lucas. lya in

tina sanandia naniri “Boby” ta iya tu in chitunva
sanandia, Skuiya iya ve'eyu, xa’a ituva kachifiundi,
kua’a kadndi ve'endi su va’a cha ndéendi saa, fia si’iyu
ndi’i kii ndikofia xita i’ni xixindi nut yoésofia. Ve'eyu
kuu ve'endo ta xe kiinindo kixindo.




Ka'vi xi’in tida tu’'unyu. Tu’un nda’vi fiuu ninu in

NA& nani
Maria.

fya in tina
Felipe.

Luca xi'in Felipe sisikindia xi'in
tina

Kua'da kddndi
su va'a chd ndéendi sad.

kUnindo kixindo.

Ka'vi vii va'a nae kuu kivi i

Kivi ha

iya xito'o

Ta yo'otu nasa nani Ad si'iun
& iiun

Ta ndd’otu iya kiti sanandd
nddaari

Ta nd si'itudn ndikond ndi'i kii
NnuUU YoOsoNnd.

Ta ndd’otu nasa ndéendd
ve'endo.

Ta ndd’otu ndda iya
ve'endod.

a iya xito’o.

Kivi na iya xito’o kUU kivi na yuvi, kivi kiti, @ ndda in na’a na

kuvi koo xito'o.

Tu'un ndd'vi kuvi ndakuniyd uvi nuU kivi n

a iya xito’o yo'o.




Xiyo uvi tute. Nuuyo, xi’in nasa ndikita’ an-na

a) Na nduxd nini koo xito'o, Aa ikdn kuu kivi in Aia’a Ag
ndi'i tiempo vaxi kivi a in fu'un lo’'o xi'in-a ta ikdn taxia
kUndaniyd yoo kuu xito'oa.

Ku'vae yo'o:

Tatayé

Se'ena
Se'eyu

Saxin-un

Kivi mii tu'un y&'o kUU pronombre dependiente ta na yd'o
kUua: yé, ra, id, ndi, ndd, na, ndia, nd, Un, i xi'in yu.

ch) Na kuvi koo xito'o su kuvitu koo mii sadvae, Ag ikdn kol

kivi N\a sana vaxi xi'in xito'o ta sana vaxi mii sadvae su uvi
sad nuU vaxia.

Ku'vae yo'o, kuvi kachiyo:

Yu'U xini

Yu'U xinira
XU'un

a
a XU'un-na

Ndakuiin fha ndakatuid’una yé'o.

Nae kuua sdna’a kivi na iya xito'o nuuyo




Tiaa kivi fa iya xito’o fia xiniu iya a fa ka’an-na fuud.
Na vaxi xi'in: yo, ra, Aa, ndi, ndd, na, ndia, na, un, i a yu.

Ndikita’an xi'in inkana sakua’a xi'in-un ta
kuto’nindé nasa sava’andé mii chifu lo’o yé’o, ta na
ndasava’andd tutundé a tu ndaae vaa’a ni tiaando.

Ndukun nuu tutu fAa ka’vian tu'u
ta tiaa nuu kuadro ninu yé’o kivi
tundiaae ku'un-a.

na nani “Nuuyu”
g r

n
na iya xito'o nuu

Ndda kivi kUua nduxa niniiya xito'o ta nddae kdua kuvi
koo xito'o koo ndani'iun nuu tu'un Na ka'viun yo'o.

Kivi ha’a na ndixa nini koo Na kuvi koo xito’o su
xito'o kuvitu koo mii sadvae



Xiyo uvi tute. Nuuyé, xi’'in nasa ndikita’ an-na

Na’a na tiaayd in konvokatoria xaa.

Ka'viva'a ta sdva’a na kunina nuu yo'o.

a )
Mari na’a chindeé ta’an-un xi’in chi ii ki'in-na
koo génte tiaa sanana viko xa’un in xi’'in xa’'un
uvi néro, su tutu fia kanandi fia yuvi na kixina
kusikina tut’'vandi sava’andi fiakan kuniyu
chindeé ta’an-un xi’in-i na sava’a-yo-ia.




Ka&’vi xi’'in tida tu’'unyu. Tu’un nda’vi fiuu ninu in

rye

Na ka'viun nut ndati’un-na si'i yé'o, ka'yu in krusi
sata tutu na tuviun kund’un ha chée yé'o na kana-na
na yuvi kixina kusikina nuu vikona.

In konvokatoria In tutu Na kanae yuvi

In tutu Na sdna’a ku'va
In kuentfo kud'a in Aa'a Xixi

Vichin sdva’a tutu fia nduta’an-na nana yé’'o sava’ana
ta na kuvi kanaha na yuvi kixina kusikina nuu vikéna

Nasa kuu nani tutuun.

Yoo kuuna sava'a vikd yo'o.




Xiyo uvi tute. Nuuyé, xi’in nasa ndikita’ an-na

Nasa & ndda tu'un tiaaun nuuna ta nd kixina vikoun.

Vichin tiaa tutu yé’o nuu tutu ia tiaun.

Ndasama tutu na tiaun xi'in inkana sakua’a xi'i-un,
ka'vindé ta ndasava’andé na tiaando.

Kuto'ni:
e Nasa xinu'un letra nd’'nu.
e Nasa xiny'un punto xi'in koma.

e Nd& kod nd'nu tu'un na tiaaudn.
e Kdxi nd koo na ticaun ta nuu tutu Na tundiae nd kooa.

Va'a nd’'a kéeun xe kutu'vadn sdva’aun in konvokatoria.




Na sana’a uvi: Akta

a
"

kindoo inina. “Chinu nuu

Na kuinina
Na yuvi kuadn xi'in na chée:

e Xina ka'vina ndi'i kivi vali na vaxi nuy acta na
kindoo inina.

 Ndakunina tu’'un na vaxi ini in tutu xi'in-a xe
xinina huuna.

e Sdkua’'ana xi'in kua'd nuu chinu vali ndaa nd kundaa
va'a inina xi'in acta na kindoo inina.

e Ka'vité'ena ta ndakanina nae kuua kuni kachi in
tu'un Na ka'vina, ta kunu'una tachi in-a yuvi na xika
nda’'d ta kd'via (kama ta vii va'a kd'via) sadtu té
ku'va in-a yuvi na kua'an ini xi'in in na'a na xinia & in
tu'un na kd'via.

* Ndakaninina ku'va vaxi in tutu na sava'ana.

e Tiaa xadna inka acta na kindoo inina.

 Ndasava'ana in tutu ta ndachikaakana tu’'un &
kandiaana tu'un na vaxi nuua.

 Ndakunina ku'va kud’a in tutu xi'in nae kdla kunina
kachina xi'in tutu na sakud’ana xi'in yo'o.

e Ndaki'in xinina ku'va k&'vina & chd'una in na'a
tu'un Ndd’vi.




I

Xiyo uvi tute. Nuuyé, xi’'in nasa ndikita’ an-na

e e
;:} Kundé’e naa’'na fia inuu yé'o.

Kindooyé xi’in-na yuvi fiuu
fia chikaana pavimento
kayu na’nu fiuuyd.

Chikaaun kivi mii kayu ta
na kindoo va’a xa’a kayu fia
ki‘'vi pavimento nut fiuuyo.

Kindoo nuu ndi’ina fiuu fia
ta kuu ndi’ina tiaa ku’un-na
taxina tékio ndi’i kii.




Ka'vi xi’in tida tu’'unyu. Tu’un nda’vi fiuu ninu in

Ka'vi xi'in-na sana’a yé'o iia ndakatut’una yé'o ta
ndati’un ta’an xi'in-na sakua’a xi'in-un.

Naa xa'd kd'an nad’na na ndodsd yo'o tovidn.

Ndda tutu kUua kd'an-na xa'da tuvidn.

Ama G ndda xinu'uyod in acta na kindoo inina.




Xiyo uvi tute. Nuuyé, xi’in nasa ndikita’ an-na

@ Ka'vi tu’un iAa nika'yu nduxa va'a sata ndésé
@ yd'o ta ndakuiin fia ndakatui’una yé’o ninu.

Akta fa kindoo inina

Nuu Sajuan kahuayaxi, Snuu viko, Skuiya, Nuu ndutiva, kiia ka uxi uvi kif uxi néro kuiya uvi mil uxa, ndikitd'an-na yé’e chihu
yo'o, na CC. Reinaldo Sosa Mendoza, Juan Ramirez Dominguez xi'in Fidel Ventura Ramos, ku'va Génte ve'e chihi, sindico, kali
xi'in ndi'ina yuvi fiuu yo'o. Vaxina in junta k&'nu, nuli ka’an-na xa’a chifu fia koo fiuu yo'o kuiya vichin, ta ku'va so’o kaxaana:

Na koo mii kii yé6'o

In.  Saya’ana kivi ndi'ia yuvi nixaa (uvi siénto okona yuvi).
Uvi. Kéanana koo nuli mesa.
Uni. Ki'vi pavimeto kayu na’nu fuu.
Komi. Nun4 ichi ha kua’an itya nda'vi.
U'un. Inka chihu.
a) Xa’a makina xatya.
ch) Xa’atia kava makina.

Na kindoo inina xa’'a

Ku'va nimero uvi, nuli tavana fa yuvi koo nuli mesa, ta kindoo ku'va Génte tia C. Pedro Ramirez Ortiz, ku'va skretario tia C.
Serafin Mendiola Infante, skrutador nui tia C. Teofilo Marroquin Conmonfort, skrutador uvi tia C. Jesis Ibafhez Angon.

Ku’va nimero uni, ta ndi'i ndati’'un Génte xi’in ndi'ia yuvi huu xa’a ha ki'vi pavimento kayu, ta nixinu voto xa’ae, sa ka’anra kivi
kayu fa ki'vi pavimento nud: Francisco Villa, oka komi junio, Emiliano Zapata xi'in Lucio Cabaha. Ndi'ina tiaa ku’un taxi tequio
ndaa na xinu chihu yo'o, na yuvi na koo xaa tekio ta cha'vina in multa ha $uvi siento (uvi siento peso MN).

Yo’o ndiki'in numero komi, ku'va nuna ichi ha kua’an itya nda'vi. Na xito’niyd xint’u huuyo, ta ha u'vi nd’a kil xa’a ha ki'inyd
ha'a kua'a ve'eyd & ndaa in chihu huu (yuti, grava xi’in yut), ki'vi chinu yo’o nuli votona huu, ta kindoo inina na nuna ichi yo'o.
Kindoona fha ndi'ina tiaa ku'un-na taxina tékio ta xe kanana ve’e chifiuna,  tu koo ta ki'in-na multa ha $uvi siénto (uvi siénto
péso MN) nulina.

Y&'ayd xi'in nimero u'un, inka chifu, chinu a) xa’a makina xatya, kindoo ini ndi'ina yuvi iuu ha ndita’an ndasava’ana makina, ta
na koo va’atl ta xe kachinuna xi'in ndi’i chifiu ha xe nika’an-na xa’a yo'o.

Chifiu b) kindoo inina xa'a ndia kava makina, ha na koo ndi’i tempondia kachifiundia xi'in mii chifiu fa xe kindoona xa’a yo'o,
saatu na kundia ndia tiaku ini ta na kundiandia chihundia, ta na saxinundia xi'in chifundia ndi'i ki, ta in india kuya'vindia $u'un
siento (u'un siénto péso MN) ndii kif, ndikandeéndia saato xi’in domingo ta’an semana.

Ta ku'va saé ndii junta yo'o, ta ha kodka chifu ka’any6 xa’a nul acta ha kindoo inina yo’o ndasia, ta chikaa ndi'ina ve’e chifu
xf’in-na nul mesa firmana xa’a acta yo'o, taxindi ya'vi tutu yo'o.

Kivina kumii chifiu
Kivina kana koo nuu mesa

Génte Skretario
C. Pedro Ramirez Ortiz C. Serafin Mendiola Infante
Scrutador nuu Skrutador uvi
C. Teofilo Marroquin Conmonfort C. Jesus Ibafiez Angon
Bo. Vo.
Génte ve'e chifiu Sindico Kali

C. Reinaldo Sosa Mendoza C. Juan Ramirez Dominguez  C. Fidel Ventura Ramos




Ka'vi xi’in tida tu’'unyu. Tu’un nda’vi fiuu ninu in

Naa tutu kiua yo'o tuviun.

Naa tu'un t0vion vaxi nul kdchia Na koo mii kii sad.

Ndda tu'un & dato yo'o tuviun kuvi kixi nuu tutu yo'o.
Ka'yu xa'de.




Ka'vi té’e, xi'in-na sana’a yé'o, acta na
. kindoo inina na vaxi yuku sata. Ta ndi’i

-

| sava'a na nddsé yd’o.

Ka'yu xa'd tu'un na tdviun va'a iya.
“Kayu na ki'vi pavimento nuu kuua:

a) Francisco Villa, Miguel Hidalgo xi'in Emiliano
Zapata”
ch) Francisco Villa, oko komi junio, Emiliano Zapata xi'in
Lucio Cabana.
d) Francisco Villa, Vicente Guerrero xi'in Miguel Hidalgo.

Sakitd'an tu'un xiyo itin xi'in-a xiyo kud'a na tuviun va'a
kda ta nduta’an ku'un xi'in t& in in-a.

Atu nd kuU'un-na

taxina tekio, faxina Saato xi'in domingo
multa na:
Kivi itya kuU: $ Uvi siento peso

Na kava mdaquina
tUndiana
ndikandeéna kii:

C. Pedro Ramirez
Ortiz

Kivira gente nuu

o ltya ndd'vi
mesa kuu: 4



Ka'vi ha nddsé yé'o xa’a nae kuu in acta na kindoo
inina.

In “akta” kuu in chinu ndeé ha ndatul’una ta nddsdéa NuU
in tfutu, kuvi kuua xa’d in chinu & in kuachi na nixiyo, Na
ndaty’una nuy in AUU NUU nixiyo in junta, ta ndda in chinu
nika'an-na xa'a ta ndoni'ina in acta na kindoo inina nuu &
na yuvi na ndukun kuachi, ta chiva’ana mii futu yo'o.

In akta na kindoo inina ku'va so’o vaxia:

e Dato mii nuu kud'ae: Ndda kud’ae, yoo, kii, hora xi'in kivi
miina xdaki junta & na ndd’o kuachi.

e Kaxdaa xa’'d mii akta, kunUu naa chifu ndakayana Aa yuvi
kooa nuu junta, ta yé'o nddsd ndi'i chinu ha ka’an-na
xa'a mii nuU junta yé'o ta nania “na koo mii kii sad”.

e Tu'un na ku'un inia, yé'o kundu nae kdua iya mii nuu junta.
Yoo kd'an, naa xa'd k&'an-na, na kindoona koo, atu iya
voto, naa xa'd chikaana votona ta nasana chikaa voto.
Atu nddana k&'an xa'd in chifiu Aa koo Auu, naa chifu
kUUa ta yoo kuuna ké&'an xa'de.

e NuU ndi'i, ikdn kU nul chinuuna in tu’un Nnduvi & in tu'un
tod’'o, ta ndi'i vaxi yoo, kii, hora na ndi'i mii junta yd'o,
chikaana firmana nuu acta na kindoo inina xa’'a chinu na
nika'an-na nuu junta yd'o.



Ndakuiin fha ndésé yé’o xi‘in-na sana’a yé’o.

TA ku'vae ka'viun, ndda kgu dato vaxi nuu in akta na
kindoo inina.

Ka'yu xi'in X tutu na tuviun kdu in akta na kindoo inina.

Municipio San Miyée k&'nu
Tixin Nud, Nuu Nduuava.

Kuaua ka uxi in na’a kii uxi
néro kuiya uvi mil uxa,
ndikita’anyo6 yé’e chinu,
x1'in-na chée cc. Reynaldo
Sosa Mendoza, Juan Ramire
Domingue x1’in Fidel
Ventura Ramo. Ku'va Génte,
sindico, kali xi’in ndi’ina
yuvinuu y0’o, xa’4 na koo in
janta ka'nu nua.

KOMITE TIKUII POTABLE
SAN MIYEE KA'NU, NUU
NDUUVA.

Chinu: sitatorio

San Miyée kd'nu, Tixin Nug,
Nuu Nduuva, xa'un néro uvi
mil inu.

C. Adridan Sanchez Merecias.

Na komité tikuii potable fiuu
y&’o, kdnandi y6’o na kixitiin
in tekio, na ndakatiayo ini
tanke tikuii...



Sakutu ini kuadro yé’o xi‘in tu’un fAa tuviun nddta’an
ku’un nuu in acta na kindoo inina, ki'in kuénta ku'va
kua'an in in tu’un inia.

Tu’un ha ku’'un inia
NuU ndr’i
Dato mii nuv kud’'ae

Kaxdaa xa’'a mii akta

Vichin na sakua’ayé ka'vi té'eyé. Ka'vi ta ku'va ka'an
in-a yuvi fa iya nuu junta, ka'vi xi'in tachi in-a yuvi
na xika nda’a ta ka'via (kama ta vii va'a ka'via) xi'in
ku'va in-a yuvi ia in kua'an inia xi'in in ha‘a a in tu’un
na ka'via.

Nasa ka'viun tu'un ndosd yo'o ta ku'va uvi sad tachi
yo'o.

“Kindoona na ndi'ina tiaa ku'un-na taxina tékio ta xe kdnana
ve'e chinuna, a tu koo ta ki'in-na multa na $uvi siento (uvi
siénto péso MN) nuuna.”

“Nuu tadvana na yuvi koo nuU mesa, ta kindoo ku'va Génte
tia c. Pedro Ramirez Ortiz, ku'va skretario tia C. Serafin
Mendiola Infante.”



"K&'an Génte kivi kayu na ki'vi pavimento nuu: Francisco
Villa, oko komi junio, Emiliano Zapata xi'in Lucio Cabana.”

“Td in india kuya'vindia $u’un siénto (u'un siénto péso MN)
ndi'i kii, ndikandeéndia sdato xi'in domingo ta’an semana.”

Ndukuin nud Tutu Aa ka'viun tu’un ha nani “I'in” ta
ka'vi té'ea xi'in uvi saa tachi na sakua’ayé yé’o.

Kuto'ni nasa ku'va ka'vi té'eln:
e Ava'alo’oka kd&'vidn tovion t& kd'vi té'eln.
e Nae kUUa kixa u'vi ni'ika xi'in-Un ta ka'vi té’edn.

o A sakua’'aun xina sa kd'vi té'eun.

Ndi'ina va'a kd'vi taxina sisin fachina nda’d in tu'un ta
k&'vinae nuU kua'de yuvi. Nakdn, nd kundaa iniyé ku'va &
nasa ka'viyd nduta’an ki'inyd kuénta na yuvi kuniso’o na
ka'viyd, ta sadtu ku'va kda mii tu'un na ka'viyo.

Sana sinva ka'viyd nuuna atu na chée kiuna ta sin ka'viyo
Aatu na vali kiuna kuniso'oyd, atu tuviyod xe xini lo’ona

xa'de ka'viyd nuuna & xiinina, a tuviyd kitoonae, sadtu atu
nduta’an-Un samau tachiun ta xe ka'viun & kusdka nuu ta xe
k&'viun in tu'unssii lo’o.



Ka&’vi xi’'in tida tu’'unyu. Tu’un nda’vi fiuu ninu in

Kundé’e naa’na ndésé yé'o ta ndati’un
ta'an xi'in-na sakua’a xi'in-un.

ki'vi San Miyée.

Naa chinu kixana nddsd nuu nad’'na yd'o fuvidn.

Naa chinu tuviun tiaara skretario tutu yo'o.

Naa chinu tuviun kund'un-a nulyo na kutu'vayo
sava'ayo in acta na kindoo inina.



Xiyo uvi tute. Nuuyo, xi’in nasa ndikita’ an-na

Tiaa in akta na kindoo inina fa xiniu, na ka'an-e xa’a
kuachi iya Auut & ndaa in chifiu fa kaniu koo Auud.
Ndakuiin chifiu vali ndésé yé'o ta na kuvi sava’aln
akta yd'o.

Ndaku'un ini ta nixa’an-Un in junta ta savd’ana in acta.
Ka'an naa xa'd nika'an-na nuu junta ikan.

Ta ndi'i tica dato nddso yo'o:

e Ndda kua'a mii akta yo'o. Dato mii nul kud'ae kUu:

e Ndde kUu kuachi & chinu na ka’an-un xa'd. Nuu kaxda
xa'd mii acta kuu:

e Nae kUua kuniu nd kindoondd xa'd & kindoo inina
AUUU xa'd. TU'un na ku'un inia kuu:




Ka'vi xi'in tida tu’'unyu. Tu’'un nda’vi fiuu ninu in

e Yoo kUuna chikaa firma nuu aktaun. Nuu ndi'ia kdu:

Kunu'u iniu chi in akta na kindoo inina nddta’an-e ku'un
ddto yd'o xi'in-a: Dato mii nuu kud'ae, ku'va kaxda xa'd
mii akta, fu'un Na ku'un inia xi'in nuu ndi'ia.

Vichin, tiaa aktaun ini kuadro yo'o.




Xiyo uvi tute. Nuuyé, xi’in nasa ndikita’ an-na

Kuto'ni:

e Tiaa ndi'iun-a.

e Chikaaun ndi'i dato ha nduta’an ku'un xi'in-a.
e Chika ndi'iun xiyo in acta ta ku'va kua'an-e.

e Atu kUniU ndasava'aun-a & ndasakdnu lo'okaln-a ta
sdva'ae nuu tutu tiaaun.

e Xinu'un létra nd’'nu, punto xi'in koma.

Ka'vi xi'in tida tu’'unyu. Tu’'un nda’vi fiuu ninu in

Kundé’e naa’na ndésé yé'o ta ndati’un
ta'an xi‘in-na sakua’a xi'in-un.

An, ndé’e t4 xe chiti
nda’aun ta saa xe

L kud in nu’ni ndayo’o.
Paa xa’nu nasa

ndayo’o kau in nu’ni ra.

Ta kua’a ndayo'o ' : An, ndi’ia ka’ndiayé, na
ka'ndiayé a lo'oa. . A ndi’ia ta kindoo mii fiu’u. |

Ku'va ka’'vina a chd’un-na in
na’a nuu tu’un nda’vi

Ku'va k&'vina & chid’'un-na in na'a nud tu'un ndd'vi, kdu tu'un
Na XiNU'uyo ta chd’unyd in na’'a & kd'viyd in na'a tu'un Nndd'vi.




Tu’un ndd’vi iya tu'un Ag xinU'uyd ka'viyd & chu’unyd ndi'i
na'a ku'va: ndi'ia, savae, in-a, in ndaa-e, kua'de, ndixa lo'o
mii kua'de a nd’'nae, lo’'oa, chitda, yuchia, iniia, in ko'ndo, in
tia'ni, in koo, in nda’d, in kudrta, in iki, in nu'ni, in xitin. Xina mii
tu'un yo'o tidayd & k&'anyd sd ka'anyo kivi miia yuvi, kiti &
na’'a Na kd'anyod xa’'d.

Ku'va so’'o:

In xitin ita

Sava chitun vali
Chito tikuii ini yoo
Inii xit& xixira

Ka'vi tu’un ha ndésé ydé'o ta sakita’an xi’in in raya
tu’un Na tuviun vaxi ku’'va ka'viyé a chi’unyé nuu
tu’un nda’vi xi'in su kadnau nuu kuadro.

Kua'd va'a xitd

o Sisiki tiaa lo’o.
ndikond nana.

Savandia fiaa

Nda'yu fina. kachifnundia yukd.
Ndi'ia vali Kua'an nd nana
kua'an skuéla. Lola molino.

. In tia'ni
In xitin itQ.

ndivad’yu vaxi.



Ka'vi xi'in tida tu’'unyu. Tu’'un nda’vi fiuu ninu in

Kundé’e va'a naa’'na yé’o ta tiaa nuu raya iya xiin-a
ta in in-a ka’'viyo a chu’unyé nuu tu’un nda’vi fa
tundiaa ku’un xi’in-a.




Xiyo uvi tute. Nuuyo, xi’in nasa ndikita’ an-na

Kua'an nuu Tutu Aa ka’viun ta ndukin tutu ha nani
“Kuénto xa'a kuiyé xi'in saa xini kéko ndi‘i”, ndakasi
in tivi sata tu’un na ka'viyé a chi’unyé nuui tu’un
nda’vi, ta ndi'i tiaae nuu chichi ndésé yé’o.

Sava'a ndi'i chifu vali vaxi yé'o ta na kuvi
sava'aun in acta na kindoo inina xaa.

Ndikd tuku ka'viin acta na xina savda'aun, ta kuto'ni nae
kUUa kuvi chikaakaun & kandiaain nuua su nd sadmad
mii chinu Na vaxi nuua.

Tiaa nae kuua kandiaaun d samau nuua.




Ka'vi xi'in tida tu’'unyu. Tu’'un nda’vi fiuu ninu in

Vichin tiaa tuku in acta na kindoo inina na xe
ndasava’'aun nuu tutu Na tidaun.

Ta xe sandi’iun sava’aun actaun ndasava’a ta
kuto’ni na:

Koo va'a ndi'i tu'un na tiaaun.

Koo létra nd’'nu nuu nduta’an-e.

KuUmaniin punto & in koma nuu xind'un-a ku'un-a.

KuUmani dato mii huu & nuu kud’'a mii actadn.

e Kooni samau na kuniv kachiun nuu mii acta yé'o.

Va'a na’'a kéeun xe kutu’vaun sava’aun in acta na
kindoo inina.




Na sana’a uni: kartiya fia

vakdna xi'in tutu nud
ki‘in-na kivia yuvi. “Vakana”

Na kunina
Na yuvi kuadn xi'in na chée:

e Xina ka'vina tu'un Na xe Ndosd nuU in tutu ta ku'va
in kartiya na vakuna.

e Ndakunina nuu vaxi tu'un & chinu ndeé nuu in kartiya
na vakina.

e Ka'vité'ena in tutu ta ndakunina tu’un RAa vaxi inia,
ta kunu'una inka tachia yuvi ku'va in-a kodkdachi ini
ikdn ndaa in chinu xi'in in-a ndixa lo'o kusii ini.

e Tidana ku'va kua'an in tfutu na sdkua’ana su ki'in-na
kuénta yoo xa'd tiaanae, yoo nda’'d ku'un-a ta nae
kUUa kachina nuua.

e SAva’'ana ta ndasava’ana in tutu nuu ki'in-na kivia
YUVI.

* Ndakunina nae kuua kuni uvi sad tutu kachia xi'in-na,
ta nasa kund'unae xi'in inkae yuvi.

o Sdkitd'an-na uvi sad tutu na kachiinuna xi'in, ta kunina
naa chinu siin siin kda in in-a.

e Ndaki'in xinina ku'va kd'anyd xa'd in chinu na xe
niya'a na koo xi'in na iya.




Ka'vi xi'in tida tu’'unyu. Tu’un nda’vi fiuu ninu in

Maa ndda vakuna
kaua kanina yu’u
vichin ra.

( An, in vakiuna fia nani
DPT kuua fiani yé'o kachi
kartiyaun, kuénta saayu
kaa kuua che.




Xiyo uvi tute. Nuuyé, xi’in nasa ndikita’ an-na

Ka'vi xi'in-na sana’a yé'o tu’un iha ndésé ydé’o, ta
ndi’i ndakuiin fha ndakatuid’una yé’o.

Naa xa'a nddatd'un-nd si'i ndée yd'o tuviun.

Nddaa tutu kUva kd'an-nd xa’a tuviln.

Naa xa'd kd'an tutu na ka’'an-nd xa'd tuvidn.

Naa chinu tuviun kuvi kund'uyo in kartiya na vakuna.

Ka'vi xi’in tida tu’'unyu. Tu’un nda’vi fiuu ninu in

Ka'vi kivi xi'in ndi'i letra nd’'nu va'a nddsé
nuu tutu yé’o.

Xiyo uvi tute. Nuuyé, xi’in nasa ndikita’ an-na

Ka'vi xi'in-na sana’a yé'o iia ndakatut’una yé'o, ta
ndatu’un ta’an xi'in-na sakua’a xi'in-un.

Nae kdua xiniu nuu tutu yo'o.

Naa chinu in kartiya na vakuna.

Ama & ndda xind'una in kartiya na vakdna.

= Ka'vi té'e, xi'in-na sana’a yé'o kartiya ha
: vakuna, ha vaxi yuku sata. Ta ndi’i sakita’an
tu’un ndésé yé’o xi'in ta'an-e.

Xa'un komi otubre
kuiya in mil iin siento
komi xiko xa'un uni

N& xi'in Aa’a kartiya
yo'o kUu:

NuU kakund kuUu: BCG

VakUna na kanina na

o L s L5 = Nuu Smikd
vali 1a skan kakua kuu:

Kii, yoo xi'in kuiya

kakuind kOU: Ruth Ibanez Bazdan

Ka'vi xi'in-na sana’a yé'o tu’un ha vaxi yé’o.

In kartiya na vakuna kuu in tutu na nddata’nu uni nuu, ikan
vaxi nasa vakuna xe ki'in-na vdli, ndda kii ki'in-nae, na
kUmani ki'in-na, ama ki'in-nae, kivi kue'e na kii'in-na vdali xi'in
mii vakuna na nanina, ikantu vaxi nasa veena ta ndda kdu
tfayana.



Ku'va iya in kartiya kdva yo'o:

Kivi kartiya, ndi'i dato miia vali, kivi ndi'i vakiuna na ki'in-a
ndaa in kuiyae, kivi vakuna na ki'in-a ta xe uvi kuiyae (kivi
vakuna xi'in kivi kue'e ha nddkasia nuU, nasa ku'vae nania
vdali, kuiyae vdli xi'in kii na ki'in-a vakuna), satd mii kartiya yé'o
vaxi ku'va veea xi'in tayae.

Nduta’'anyd chiva'ayd ta kundiaayo kartiya na vakina miiyo
d na'ase’'eyo, ra ta xe kua'anyo ve'e tatdn & hospital, nd
sana’'ayda nuund enfermera & enfermero, ta nd tiaana
nuUa ndda vakuna kdla ki'inyd, nasa veeyod xi'in tayayd &
se'eyo, ta ku'va sad kuniyo ku'va iya se’eyod xi'in vakunana
ta sadtuna ve'e tatdn kunina ama tundiaa miiyé & se'eyo
inka vakuna.

Ka'vi ha ndakatui’una yé’o xi‘in-na sdna’a yé'o ta
ndakuiin-a ndésé yé’o.

Td ku'vae ka'vidn nae kuu in kartiya na vakuna.




Td ku'vae ka'viun, ka'an nae kdua vaxi satd mii kartiya
yo'o.

Vichin sakua’a ka'vi té’eutn. Ka'vi tu’un iia ndésé yé’'o
ku’va kachina xi’in-tn ninu.

Nasa ka'viun tu'un yo'o atu kodkdchi iniv ikdn ndaa in
chinu.

Nasa ka'viun atu ndixa lo’o kUsii iniU.

a) Vakuna na kaninae vali ta skan kakua kil BCG.
ch) Vakuna na kanina ta iyae uxi uvi kuiyae kuu Td.
d) Vakuna na kanina na vali ta iyae in kuiyae xi'in t&
iyae inu kuiyae kuua TRIPLE VIRAL SRP.
e) Tiaan ku'un kartiyayu xi'in-i chi vakuna kanina yu'u.

Ndukun nuu Tutu ha ka’vian “Naa chifu koé kuatéo
tiin na kaku na si'i vali” ta ka'vi té’ea nuuna sakua’a

xi'in-un kunu'u tachi in Ra yuvi fa kodé kachi ini ikan
ndaa in chifiu ta in-a yuvi fa kusii va'a ini.



Kuto'ni nasa ku'va kda'vi té'eln:
e Va'alo'oka k&'viun ta kd'vi té'edn tdviun.
* Nae kUuUa kixa u'vi ni'ika xi'in-Uun ta k&'vi té'edn.

o SAkua'aun xina sd ka'vi té'eun.

Td xe kdvi té'eun, ta xina ndakuni nae kdua kuuni miina tiaa
tu'un y&'o kachina td ticanae, ta ka'viun ku'va sad, ta nd
xaa tu'un yé'o nuuna xini so’o yo'o, xi'in ndi'i kuiia kuni miina
savd'ae kachina xi'in-a.

Td xe kdviun nuuU kua’de yuvi ta sana, sana ndoni’'iun nuu
kuto'niu atu tida so’ona yd'o, ta kuniu:

e Atu ndUta’an-Un ka'vi té’e lo'okaln, & nduvi lo’oka
kavaun tachiun ka’an-Un xi'in tu'un Na ndeé lo’'oka tuvi
miiV na vaxi nuuU tutu na ka'vidn, ta kuniv nd kundaa va'a
inina xini so’o yo'o xi'in-a.

« Atu kUtoona mii tutu Aa k&'viin nuldna, Aa yé'o ta sulvi
nina Miiu chindeéa chi sadtu na xini so’'o yo'ova ta nd
kundaa va'aka inina xi'in-a kd'viun nuuna, chindeétua nd
kundeena kuni va'a so'ona na ka'vidn.



Ka&’vi xi'in tida tu’'unyu. Tu’un nda’vi fiuu ninu in

Na’a na tiaayd in tutu nuu ki‘'inyé kivina vali
na nixaa ki'in vakuna.

Nana kasa fia mani chindeéta’an
xi’inyu tiaaun kivina nana yd'o ta
yu’u ha kani vakiina na vali.

Nae kuua tiviin kixana ndosd nuu nad’'na yo'o.
Naa chinu tidand nana tutu yd'o tavidn.

Naa chinu tuviun kund’'uyo in tutu nuu ki'in-na kivina yuvi.



Xiyo uvi tute. Nuuyé, xi’in nasa ndikita’ an-na

Tiaa in tutu nuu ki‘in-na kivia yuvi, na ka‘an-e xa'a na
vali na nixa’an ki'in vakuna. Sava’ana ku'va ka'an-na
xi'in-un.

e Ndaku'un ini xa'd in tutu NnuU ki'in-na kiviun.

ChinUu kivi savana yuvi na nixaa.

Td ndi'i fica dato na vaxi yo'o:

Ndda kua’'a mii tutu nud ki'in-na kivina yuvi yo'o.

Ndde kuu kivia yuvi ha chinuu:

In tutu NuUU ki'in-na kivia yuvi nduta’an-e ku'un ddto yo'o
nuua: kivi huu, yoo xi'in kii, kivi nanae vali, kivi miia vali, atu
kuvi ta chikaa kivi vakuna na ki'in-a.

Ka'vi xi'in tida tu’'unyu. Tu’'un nda’vi fiuu ninu in

Vichin, tiaa tutuin nuu kuadro yé’o.

10.

Kuto'ni:
e NA& koo iniia.

o Na chikaain ndi'i déto Aa vaxi nuy in tutu nuy ki'in-na
Kivia yuvi.




Xiyo uvi tute. Nuuyo, xi’in nasa ndikita’ an-na

e Atu kUniUu ndasava'aln-a & ndasakd'nu lo'okaun-a ta
sdva’'ae nuu tutu Na tidaun.

e Na xind'un létra n&’nu.
i Kundé’e nuu naa’na ha ndésé yé’o xi‘in

tu’un Ra vaxi xa'ae, ta ndi'i tiaa mii tu’un
y6'o nuu chichi fia ndésé ninu.

L




Ka'vi xi'in-na sana’a y6’o ha inuu yé’o.

NuU tu'un ndd’'vi saama ku'va kd'anyd xa'd in chinu, sava
nina fonova saama su sava ta mii tu'un na ka'anyo kuua
saama. Uni kUu tiempo iya tu'un ndd'vi: Na niya’a & nixiyo,
Nna iya xi'in na koo.

Sava ichi téno kuiti kiua kd'an ama xikuu in chinu, su sava
ta ndaa mii tu'un k&d’anyd @ ku'va k&’'anyd xa'a chinu kdua
nddsama.

fya uvi nuU sama-e, in-a kuu té chikaayd ku & ko xa'd mii
chinu ta ku'va sad kdchia na koo, ta inkae kuu ta nuu k
chikaayd nd, x, & n ta ku'va sad k&'an-e xa'a na nixiyo &
na iya.

Ku'vae yo'o:

Xindisora Ndisora Kundisora
Nikixira Kixira Kusura
Nixikara Xikara Kakara

Sanatu kana inka nuU ku'va sémae. Ta ku'vae yo'o ndaa
tono ta ndaa tu'un sama.

Nixanira ixdanira Xadnira



Xiyo uvi tute. Nuuyo, xi’in nasa ndikita’ an-na

NuU tu'un ndd’'vi tiempo na kd'an xa’d na koo kuu in chinu
na tfad’an ikan-na, ta nakdn mii tu'un yé'o kuva xind'una
ku'va in chinu na skan koo nuu tu’'un sa’an.

Tiémpo na iya kdva ké'an xa'd in chinu na kv mii t& ka'an-
na xa'de & na xiyo ndi'i tiempo.

Tiempo na niya'a a na nixiyo kuua ka'an xa'a in chinu na xe
nixiyo ta xe ndi'ia, ta na yo'o kdua xina ni vaxi sad sa vaxi mii
chinu.

Kua'd chinu ta kdxi va'a kd'an-e na xe nixiyo kduva xi'in ku'va

sadma tonoa & tu'un kd'anyda xi'in, ra td vaxia so’o ta sula
nduxdaka kuva kund'uyo mii ni yo'o xi'in-a.

Naa xa'd ka'an tu'un yd'o.

Td ku'vana ka'viun yo'o, nasa sama tiempo nuu chinu.

Nasa sdmana fiempo nuu in chinu Auu.




Ka'vi xi'in tida tu’'unyu. Tu’'un nda’vi fiuu ninu in

Ka'vi xi'in-na sana’a yé’o tu’un na ndésé yé’o, ta tiaa
nuu chichi ninu tu’un Aa tuvilun vaxi in tu’un fa sama
tiempo xi'in, ta tidanae xi‘'in “n, nd, x, ku a ko"

indy'Ura Ku'unra Nixa'anra
Kusura Kuxira Kdnira
Kunura Kixira Nixadnira
Katara Xadnira Sisikira
Nikixira Xinura Sana’ara

Xixira indichira Kundichira

K&'anra Kua'anra Chichira

Kundisora Kuchira Ndisora




Xiyo uvi tute. Nuuyo, xi’in nasa ndikita’ an-na

Sakita'an xi'in in chichi tu’'un ndésé yé’o xi'in ama
xikuua, su na sama ta’an chichiun ni ndiikita‘'an-e.

NA& Maria xi'in Pedro

kduna ku'un ndiaka Na fya
na'a kuxi tataun.

Kuni nixa'an-i itya -

xi'in se'e lo'oyu Ng koo
Kaa kua'aniin tina Na nixiyo

xi'in in leke.

Sava’a chifu vali ha ndésé yé'o ta na kuvi
sava’aun inka tutu ia ki‘in-na kivia yuvi.

Ndikd tuku ka'viun ta kuto'niU tutu na xe savda'aun,
ta ndakanini nae kdua kuvi somau nuua & nae kuua

chikaakaun nuua.

Tiaa nae kuvua samau nula.




Ka'vi xi'in tida tu’'unyu. Tu’'un nda’vi fiuu ninu in

Nae kUUa chikaakalin nuua.

Vichin tiaa tutu na ki'in-Un kivia yuvi, na xe ndasava’'adn
nuU tutu na tidaun.

Ta xe sandi'iun kuto’ni ta ndasava’a tutu na ki'in-un
kivia yuvi.

e Tiaaun inii sad kivia.

e Tiaaun kivi nuu, yoo xi'in kii ta kua'ae.

e Tiaa va'aun kivina yuvi na nixaa.

e Kuto'ni & fiaa va'aun letra nd'nu, punto xi'in koma nuu
nduta’an-e ku'un-a.

Va'a na’'a kéeun xe kutu’vaun sava’aun in tutu na
ki'in-na kivia yuvi.




u na xe kutu’'vaun uvi

Chiiu vali yé'o chindeéa yé’o kundaa
inid nasa kutu’vain xi'in xiyo tutu yé’o.

Ndakuiin Aia nddkatuid’una yé'o, ka'yu in krusi sata mii

tu’un na tuviun kaua va’a kaa.

Ndaa chinu vali kUda u'vi va’'a kixa xi'in-un ta savd’aun-a
nuU xiyo uvi tutu yd'o.

Na xina kuto’'nid nad’'na xi'in tu’un vaxi nuva.
Na ndakuiin-Un in tu’un t& ndi'i ka'vi in tutu.

Na tiaaun xi'in ndasava’adn in tu'un.

Na ka'vi té’eln xi'in ta’an nuU tachi.

Na xiniu xa'd tu’'un ndd’vi.

Na sdva’aln & ndakuiin-Un in chifu lo’o t& ndi’i
ka'viun in tutu.

e e e e

Tiaa nae kuua tuviiun kutu’vaudn xi’in xiyo yé'o.

Tiaa nae kuua kuaniu na chikakana sakua’adn nuu tutu
na chée yo'o.

Sakita’an xi'in in chichi kivi mii tutu yé’o xi'in miia,
kuto’ni ndaa dato kuua vaxi nuu in in-a.

Kivia, tu'un na ku'un nuuaq,
Na koo mii kii sad xi'in nuu
ndi'ia.

Acta nga kindoo ini

Kivia, dato na vali, kivi ndi’i

vakuna, kivi vakuna na Tutu NuY ki'in-na
ki'in-a t& iyae vvi kuiyae, kivia yuvi
ku'va veea xi'in tayae.

Kivia, ddto mii nul kud’ae,
ku'va kaxda xa'de, tu’'un
Na ku'un inia xi'in NuU
ndi’ia.

Konvokatoria

Kartiya ha vakuna
Kivia, kivi Auu, yoo kii xi'in
kivina yuvi nixaa.



Kuiii'u fia xe kutu’vain uvi

Ka'vi hia nddsé yé'o ta ka'yu satd tu’un fa tuviun
va'a kaa.
In tutu Na nddata’vi uni nuy kuua, ikdn vaxi kivi ndi'i tiku &
vakuna na ki'in in-a lo'o, vaxi ku'va veeaq, ikdn vaxitu kii xi'in

yoo na kanina mii vakuna ikdn-e vdli xi'in ama tindiae inka
vakuna.

In tutu NUU vaxi Na kachina Nuu in junta Aa nixiyo in Auu.

In futu NUU Nndakayayd Na yuvi & na sisiki kixina kusikina Auuyo.




Ka'yu ini tivi vali yé’'o chifu ia va’a sava’aun a na
Koéni kuvi sava’aln:

TA kd'vi ta nddkuniyu tu'un ndeé na vaxi ini in
konvokatoria, in acta na kindoo ining, in kartiya ha
vakuna ain tutu na ki'in-na kivia yuvi.

() Ndi'i tiempo.
() Savavi.
( ) Sana ndiva'avi.

Td xe ka'vi té'eyu ta:

() Va'axi'inviiva'a kd'viyu.

() KuuUviva'aka'viyu.

() Kulvi mii ka'viyu.

Ta xe tiaa inka tu’'un & tutu xad ta kixa u'via xi'in na:
( ) Ndakanini, ta ndakuniyu nae kdua tiaa.

() Tiaaxi'in sGva'ain tutu.
( ) Kuto'nita ndasava’a tutuyu.



Ndakuiin na ndukun-na nuu.

Sakitd’'an nad’na ndoso yo'o xi'in tu'un na tuviin
ndikitad’an xi'in-a. Ta ndi’i tiaa kivi na’a na iya xito'o Aa
vaxi nuU fu'un yo'o nuu chichi ha nddso ninu.

Na kad kiU ve'eyU
t& xe kuniu kixiun.

Ti nNad kuu tina
sanad.

Xe kaku se'end
Lola.

Tiaa in tu’un ha xifa’'uyod ta ka'viyé a chid’unyd in ha'a
nuu tu’un ndavi nua kiimania yé’o.

chitg in xitin ndi

a) In ita tu'un ch) ndaa kui'i
tya lo’o kda. ini tokd.

d) na yuvi fixa'a. e) ndaa ndikd
inuU NUU Mesa.



Kundé’e ha ndésé yé'o ta sakitda’an tu’un yé’o xi'in
ama xikuu in in chifu Ra vaxi yé’o.

Nixa'an-i sisikiyu
xi'in xitoi San Miyée
kd'nu.

Na niya'a (ha
Nixiyo)

Ndakuiin fha ndésé yé'o.

Naa chinu nania kivi na iya xito'o tdviun.

Ndde kUu tu'un na xinl'uyo ta ka'viyd & chld’unyd in
na'a nuu tu'un Ndd'vi.




Naa chinu xind'uyo tu'un na k&'an ama xikuu in chinu
tavidn.

Kuto’ni xi'in-na sdna‘a yé’o nuu tutu na ndati’un
ku'va kua'aun sakua’aun, ta sdkua’a ta kuau ndi'i miia
sakua’aun nuu xiyo tutu yé’‘o ikan.

Va'a na’'a kéeun xe sandi'iun sakua’aun inii saa tutu
na chée fia nani Mibes unj, “Ka'vi xi'in tida tu’unyu.
Tu'un nda’vi Auu ninu in”. Ndatundi na sakua’akaun
xi'indi, nuu sakua’ana chée IEEA yé’o xi‘in inka tutu
na chée.

Tixa'viun, Tatsavini.



Notas




Notas

Nae kuua kutu’vaun.

Ka’vi x?in tida tu’unyu. Tu’un ndd’vi.

Nae kuua kutu’vain.

Na kutu’vayu

Naa chifiua nuiiyu

Kivi fia yuvi fia sdkua’a tutu yo’o.

-

Kit, yoo xi’in kuiya:

Kivi iuu:

Kivi na sdna’a na chée






